
ФЕСТИВАЛЬ

Ахыры 2-чи бетдеди.

ПРАВИТЕЛЬСТВО

Ахыры 2-чи бетдеди.

Ахыры 2-чи бетдеди.

Иш бла жалчытыу

2012 жыл 

20-чы октябрь, 

шабат кюн. 

2 бет 5 бет 4 бет

Термилип 
табылгъан насып

5 бет

Шимал Кавказ 
кюн сайын

6 бет

Жигитлик унутуллукъ 
тюйюлдю

Халкъына таянчакъ 
бола жашагъанды

Жангыртыу

Жазылыу - 2013Жазылыу - 2013

Бизни индексибиз - 51532

Жангы жылгъа - сюйген изданияларыгъыз бла
Сыйлы жамауат!

Биринчи сентябрьден башлап 2013 жылны биринчи жарымына жазылыу 
кампания башланады.

Связьны битеу почта бёлюмлеринде сиз сюйген газетлеригиз бла журналла-
рыгъызгъа жазылыуну жарашдырыргъа амал барды. Бу магъаналы жумушну 
артха салмагъыз. Заманында тамамланнган ишге бир зат да жетмейди.

КъМР-ни почта связьны федеральный управлениясы.

Билим бериу

Къыяулу,саусуз, сакъат 
сабийлеге билим бериу ала-
ны кёллендириуню, жамауат 
жашаугъа къошууну амал-
ларындан бириди. Аллайла-
ны юйлеринде тургъанлай 
окъутууну тап амалы барды. 
РФ-ни Президентини бую-
рууу бла 2009 жылдан бери 
дистанция амал хайырла-
нылады.

Бизге Билим бериу эм 
илму министерстводан бил-
диргенлерине кёре, Къабар-
ты-Малкъарда ол жууаплы 
иш «Окъуучуланы илму-тех-
ника чыгъармачылыкъла-
рыны арасы» къырал казна 
билим бериу учрежденияны 
боюнуна салыннганды. Аны 
Уставы тюрлендирилгенди, 
башланнган битеулю, баш 
битеулю эмда орта (толу) 
билим бериуню дистанция 
амал бла бардырыргъа ли-
цензия эмда устазланы-
тьюторланы усталыкъларын 
кётюрюу, сакъат сабийлени 
ата-аналарын да юйретиу 
ишлени тамамлаугъа да 
эркинлик алыннгандыла.

Алайды да, бусагъатда 

Аны  Адамланы иш бла 
жалчытыучу федеральный 
служба ачхан «Работа в Рос-
сии» деген Интернет портал-
да билирге боллукъду. Ол 
урунууну рыногунда болумну 
юсюнден халкъгъа дайым 
хапар билдирип турур  мурат 
бла къуралгъанды. Анда 
Россей Федерацияны битеу 
субъектлеринде болгъан 
бош жерлени юслеринден 
хапар билдириледи. Аны 
юсюнден КъМР-ни Адамла-
ны иш бла жалчытыу жаны 
бла  къырал комитетини 
таматасы Мухамед Кодзоков 
Правительствону жыйылыу-
унда билдиргенди.

Ол айтханыча,Комитетни 
да энчи сайты барды. Анда  
республикада болгъан ва-
кансияланы юслеринден 
шартла  жангыртылгъанлай 
турадыла. Адамла кеслери 
алларына иш излерча онгла 
да къураладыла, бош жерле-
ни юслеринден билдириуле  
адамланы иш бла жалчы-
тыучу аралада, реклама  
стендледе, билим бериу 
эмда социальный учрежде-
ниялада, аскер комиссари-
атлада эм башха жерледе 
тагъыладыла.

Комитет бу сферада жу-
мушланы тынгылы тамам-
лауну жангы амалларын 
излегенлей тургъанын да 
чертгенди аны башчысы. 
Сёз ючюн, вакансияланы 
бла окъуу жерлени ярмарка-
лары да анга уллу себеплик 
этедиле. Ала артыкъда жаш 
тёлюге эмда акъылбалыкъ 
болмагъанлагъа хайырлы-
дыла. Арт юч жылны ичинде 
аллай 111 ярмарка барды-
рылгъанды. Россей Феде-
рацияны башха субъектле-
ринден иш бериучюлени 

Къабарты-Малкъарда би-
ринчи октябрьге саулукъ сакъ-
лауну жангыртыугъа берил-
ген ырысхыны 51,9 проценти 
хайырланылгъанды. Быйыл 
апрель айда уа бу кёрюмдю 
жаланда 12 процентни тут-
ханды, анга кёре уа, саулукъ 
сакълауну жангыртыуну про-
граммасын жашауда барды-
рыу жаны бла республика 
Россейде арт жерледен бирин-
де тохташа эди. Анатолий Кан-
цалиев депутатланы эслерин 
КъМР бюгюнлюкде алчы жер-
леден бирине чыкъгъанына 
бургъанды – хайырланылгъан 
ырысхыны ёсюу атламлары 
жаны бла РФ-ни субъектлери-
ни арасында ючюнчю жерге.

Саулукъ сакълауну програм-
масыны этиллик ишлерин 
финансла бла жалчытыуну 
юсюнден айтханда, ахча бё-
люуню битеу источниклерини 
эсебинден къабыл этилген 
программаны багъасы 2705,6 
миллион сомду, ол санда бор-
члу халда страхование эти-
уню федеральный фондуну 
субсидияларыны эсебинден 
1746,9 миллион сом, Россей 
Федерацияны субъектини бир-
ге жыйышдырылгъан бюд-
жетинден 580,9 миллион сом 
эмда борчлу халда медицина 
страхование этиуню террито-
риялы фондуну бюджетинден 

Бизни ара шахарыбызда, «Наль-
чик –Шимал Кавказны культура 
арасы» деген фестиваль бошалып, 
17-чи октябрьде жангысы - Юрий 
Темирканов атлы симфония му-
зыканы халкъла аралы биринчи 
фестивалы башланнганды. Аны 
Москвадан келген «Musica – Viva» 
атлы камера оркестр ачханды. Ол 
35 жылдан бери Александр Ру-
динни башчылыгъы бла ишлейди. 
Бизде концертлеринде дирижёр-
лукъну Филипп Чижевский этгенди.

Къараучугъа билдиргенлерине кёре, 

оркестр музыка чыгъармаланы тюз 

да жазылгъанларыча согъады, андан 

айтхандыла атына алай да. «Musica 

– Viva» «живая музыка» деп кёчюрю-

леди. Башха коллективле неда музы-

кантла белгили чыгъармалагъа окъуна 

кеслери жангылыкъла кийиредиле, 

сюйгенлерича интерпретация этедиле. 

Аны коллектив унамайды. Аны бир-

гесине Россейден тышында, башха 

къыралладан келген опера жырчыла, 

музыкантла да чыгъадыла сахнагъа. 

Ол белгили болмагъан чыгъармаланы 

да эшитдиреди. 

Нальчикде уа оркестр Вивальдини, 

Бахны, Моцартны, Чайковскийни, 

Танеевни эм Крейслерни музыкасын 

Республика Россейде 
ючюнчю жерге чыкъгъанды

КъМР-ни Парламентини депутатлары правительство-
лу сагъатны чеклеринде Къабарты-Малкъарны саулукъ 
сакълау системасын жангыртыуну (модернизацияны) 
проблемалы зоналарын сюзгендиле. Республиканы 
законла чыгъарыучу органында регион программаны 
толтуруу къалай баргъаныны юсюнден КъМР-ни сау-
лукъ сакълау министрини къуллугъун толтуруп тургъан 
Анатолий Канцалиев айтханды.

377,6 миллион сом. Финан-
сла бёлюу юч программагъа 
юлешинеди: багъыу-профи-
лактика учрежденияланы 
ырысхы-техника мурдорларын 
кючлендириуге, саулукъ сакъ-
лауну информатизациясына, 
медицина болушлукъну жан-
гы стандартларын кийириуге 
бла качествосун кётюрюуге.

Жангыртыуну чеклеринде 
бусагъатда республикада са-
улукъ сакълауну 26 объектине 
тынгылы ремонт этиле тура-
ды. Ол ишге кёргюзтюлген 
544 миллион сомдан торгла-
ны бардырыуда 30 миллион 
сомгъа жууукъ ахчаны аяргъа 
къолдан келгенди, ол сумма 
багъыу-профилактика учреж-
денияланы кереклерине къо-
ратыллыкъды. Министерство-
ну башчысы битеу объектледе 
ремонт ишле быйыл декабрь 
айда бошаллыкъларына ий-
нандыргъанды. 

2011 жылда медицина обо-
рудование сатып алыргъа 
(аны битеу  суммасы 547 
миллион сомгъа жетеди) 24 
контракт этилгенди. Сегиз 
контрактха ахча тёленнгенди, 
6-сы тамамланыла турады, 
8-си сюдню оноуу бла кете-
рилгенди, дагъыда 2-си сюд-
ню оноуун сакълайды. 

Жетишим

Къабарты-Малкъардан атла 
майдалла бла къайтхандыла

Тюменьде «Нижняя Твада» ат спорт комплексде чариш-
леден халкъла аралы эришиуле, Россейни Кубогу-2012 эм 
14-21-жыллыкъ спортсменлени, сабийлени да араларын-
да эришиуле ётгендиле.

Чаришле 160, 120, 80, 40, 30 эм 20 километрге барды-
рылгъандыла. Къабарты-Малкъардан ол эришиулеге ат 
спортдан эм шёндюгюлю пятиборьеден спорт школну 
келечиси Мухамед Калов къатышханды. Ол анда эки атда 
(Салют эм Лайф) эришгенди. 

Салют «А» къауумда 160-километрлик чаришде хор-
лагъанды. Лайф а «С» къауумда 80 километрде экинчи 
жерни алгъанды. Дагъыда ала энчи саугъалагъа да 
тийишли болгъандыла. 

Атланы эришиулеге тренер Мухамед Эздеков хазыр-
лагъанды. 

КъМР-ни Спорт, туризм эм курортла 
министерствосуну пресс-службасы.

Ремонт

Школланы къышха 
хазырлайдыла

Элбрус районда социальный объектлени къышха хазырлыкъ-

ларын тинтген комиссияны эсеплерине кёре, юч школда инженер 

ызланы алышындырыргъа керекди. Ол жумушлагъа районну 

администрациясыны башчысыны резерв фондундан 185 минг 

бёлюннгенди. 

Алай бла Нейтрино элде жылыу берген системаны алышындыр-

лыкъдыла, аны ючюн оборудование да алыннганды. Кёнделенде 

биринчи номерли школда инженер ызланы жартысы жангырты-

лынырыкъды, экинчи номерли школда уа котельнягъа ремонт 

этилликди. 

Район администрацияны башчысы Малкъарланы Аслан бил-

диргеннге кёре, битеу ишле къышха дери тамамланырыкъдыла.
Бизни корр.

САУЛУКЪ САКЪЛАУ

Игирек бола 
башлагъандыла

Урван районда тюкенледен алыннган 
татлы ашарыкъладан ууланып, отуз 
адам, ол санда онбир сабий, больни-
цагъа тюшгендиле. Аланы саулукъла-
ры бусагъатда игирекди, бир сабийни 
температурасы алыкъа бийикди, алай 
врачла аны халы алгъынча аман тюй-
юлдю, дейдиле.

Биринчи ауругъанланы районну 
больницасына онунчу октябрьде кел-
тирип башлагъандыла. Жангыз да 
бир ыйыкъгъа ары «аш-азыкъ токси-
коинфекция» диагноз бла дагъыда 
къыркъ адам тюшгенди. Андан сора 
да, Нальчикни инфекция больницасы-
на аллай ышанлары бла Нарткъаладан 
беш адам келгенди. Ала барысы да пи-
рожныйлени Нарткъаланы, Псыгансу, 
Тёбен Черек, Кахун элледе тюкенле-
ден алгъан эдиле. Ауругъанланы эм 
абаданларына 51 жыл толгъанды эм 
гитчеге уа - жети ай. 

КъМР-ни саулукъ сакълау министри-
ни къуллугъун толтургъан Анатолий 
Канцалиевни буйругъу бла бу болум 
биринчи кюнден бери энчи контроль-
гъа алыннганды. Стационарлагъа 
министерствону специалистлери, ре-
спубликаны баш специалисти да бар-
гъандыла. Саусузлагъа битеу керекли 
медицина болушлукъ этиледи. 

Иги болгъанланы акъырын-акъырын 
юйлерине жибередиле. 

КъМР-ни Саулукъ сакълау мини-
стерствосуну пресс-службасы.

КъМР-ни Башчысы Арсен Каноков 
республиканы Правительствосуну 
членлери бла кезиулю кенгешинде 
Культура министерствону был-
тыр эмда быйылны тогъуз айында  
ишлерини итогларын чыгъаргъан-
дыла эмда келир жылгъа планла-
ны къабыл кёргендиле. Кенгешге 
федеральный инспектор Владимир 
Канунников къатышханды.

Жыйылыуну ача, Арсен Каноков 
культура жамауатны жашауунда уллу 
магъана тутханын чертгенди. Ол мил-
летни тарых эсгертмелерин, халкъ 
чыгъармачылыгъын сакъларгъа, про-
фессионал культураны айнытыргъа, 
жаш фахмуланы ачыкъларгъа, башха 

КъМР-ни Правительствосу-
ну кезиулю кенгешинде 15 
бегимни проекти сюзюлюп 
къабыл кёрюлгенди. Аны 
премьер-министр Иван Гер-
тер бардыргъанды.

Биринчиден,  министрле 
КъМР-ни Жамауат эм дин ор-
ганизацияларыны ишлери жаны 
бла къырал комитет РФ-ни Пре-
зидентини буйрукълары къалай 
толтурулгъаныны юсюнден 
информациягъа тынгылагъ-
андыла. Комитетни башчысы 
Борис Паштов билдиргенича, 
жылны ичинде  52 буйрукъ 
берилгенди, ол санда РФ-ни 
Президентинден – 2, СКФО-да 
полпредни аппаратындан – 7, 
КъМР-ни Башчысындан, аны 
Администрациясындан, Прави-
тельстводан эм башхала. 

Къыралны башчысыны буй-
рукълары уа демография поли-
тика эм миллетлени арасында 
келишиулюкню жалчытыу бла 
байламлы эдиле. Полпредден 
келген эсгертиуле экстремизмге 
эм терроризмге къажау жумуш-
ланы тамамлау, жаш тёлюню 
патриот ниетлеге юйретиу бла 
байламлы болгъандыла. «За-
манында толтурулмагъан, узакъ 
болжалгъа кёчюрюлген неда 
тамамланмай къалгъан буй-
рукъ жокъду»,– дегенди Борис 
Паштов.

«Розница рынокланы юс-
леринден эмда РФ-ни Урунуу 
кодексине тюрлениуле кийири-
уню юсюнден» Федеральный 
законнга тийишлиликде бир 
къауум правительстволу бегим 

Бюджет учреждениялада 
ишлегенлени хакълары 
кётюрюллюкдю

тюрлендирилгенди. КъМР-
ни экономика министрини 
орунбасары Мурат Керефов 
билдиргенича, республикада 
розница рынокланы санына 
«Кавказ» федеральный жолну 
445 километринде орналгъан 
эл мюлк эмда  Прохладныйде 
универсальный оптовый ры-
нокла   къошулгъандыла.

КъМР-де агропромышлен-
ный комплексни айнытыу жаны 
бла концепцияны проекти да 
къабыл кёрюлгенди эмда аны 
жашауда бардырыугъа жууа-
плы комиссия къуралгъанды. 
Концепция Правительствону 
алгъыннгы жыйылыуларында 
сюзюлген эди.

Федеральный законлагъа 
тюрлениуле кийирилгенлери 
бла байламлы   отлукъ затланы 
сатыуну низамыны эмда пасса-
жирлени темир жол транспорт 
бла шахарланы арасында та-
шыуну тарифлерини юсюнден 
правительстволу бегимле кюч-
лерин тас этгендиле. 

1-чи октябрьден башлап 
къырал казна, бюджет эм ав-
тоном учрежденияланы ишчи-
лерини хакъларын 6 процентге 
кёбейтирге белгиленеди. Ол 
жаны бла проектни КъМР-ни 
урунуу эм социальный ай-
нытыу министри Тюбейланы 
Альберт кёргюзтгенди. Хакъны 
кёбейтиу бла байламлы ишле 
къырал эм жер-жерли власть 
органланы жууаплылыкъла-
рындадыла. 

Культураны экономика бла 
тенг айнытыргъа тийишлиди

магъаналы жумушланы толтурургъа 
жууаплы болгъанын белгилегенди. 

Бюгюнлюкде къыралда культура уч-
реждениялагъа болушлукъ этиу жаны 
бла программала бардыла. Республика-
да бир ненча жангы объект ишленнген-
ди, Музыка театр, Долинскеде курорт зал 
жангыртыладыла, театрланы дворецини 

къурулушу бардырылады. Болушлукъ 
артистлеге да этиледи – хар ай сайын 
600 адамгъа стипендия тёленеди, мил-
лет кийимле, музыка аппаратура сатып 
алыргъа ахча бёлюнеди.

Болсада проблемала да кёпдюле. Бек 
алгъа уа элледе культура юйлени халы 
осалды – мекямла тозурагъандыла, бир-

бир жерледе уа ала ахырда жараусуз 
халгъа жетип, жабылып турадыла. 
Дагъыда культурада ишлегенлени 
айлыкъ хакълары асыры гитчеден, 
профессионал билимлери болгъанла 
ары ишлерге барыргъа унамайдыла. 
«Министрле бла бирге элледе бол-
гъаныбызда битеу проблемаланы 
кёргенбиз, алай аланы барысын да та-
мамларгъа къолдан келмейди. Бюгюн 
а аланы кетериуню жолларын табаргъа 
болушурсуз деп ышанама», - дегенди  
республиканы Башчысы. 

Арсен Каноков Культура министер-
ство бек алгъа  толтурургъа борчлу 
жумушланы да белгилегенди. Ол санда 
культурагъа  финансла керекли тенгли 
берилирге, менеджментни игиленди-
рирге тийишлиди. Элледе  культура 
юйлени профильлерин  тюрлендирирге 
жарамайды, ала  муниципальный ие-
ликде болургъа керекдиле. Ишчилени 
хакъларын кёбейтирге, профессионал 
кадрла келирча онгла къураргъа, само-
деятельный чыгъармачылыкъны айны-
тыргъа, сабийлени халкъ чыгъарма-
чылыкъгъа, искусствогъа сейирлерин 
ёсдюрюрге    да тийишлиди. 

Белгили оркестрни биргесине 
жаш музыкантла да

сокъгъанды. Алгъа, сахнагъа КъМР-

ни культура министри Руслан Фиров 

чыгъып, белгили жерлешибиз Юрий 

Темиркановну аты бла фестиваль бар-

дырыргъа эрттеден сюйгенбиз, алай 

маэстрону заманы болмай, башха 

сылтаула бла да аны башлаялмай тур-

гъанларын билдиргенди. Республиканы 

жамауатын бу башламчылыгъыбыз 

бла бийик искусствогъа жууукълашды-

рыргъа излегенбиз да, сиз зауукълукъ 

алсагъыз сюебиз, дегенди залдагъы 

къараучулагъа. Сора министр Темирка-

нов жиберген къагъытны окъугъанды. 

Анда Юрий Хатуевич фестивальгъа 

къатышырыкъланы алгъышлагъанды, 

Нальчикде ахшы концертле берли-

клерине ийнаннганын билдиргенди. 

Аны бла къараучуну сейирин классика 

музыкагъа андан да бек къозгъарсыз, 

деп ышаннганын айтханды.

Ызы бла Руслан Борисович, КъМР-

ни Башчысы Арсен Каноковну ал-

гъышлау къагъыты бла да шагъырей 

этип, концертни къураргъа болушхан 

Ольга Цветаевагъа бла коллективни 

башчысы Александр Рудиннге ыспас 

къагъытла бергенди.

Окъумай киши 
къаллыкъ тюйюлдю

дистанция амал бла окъугъ-
ан сабийлени саны респу-
бликаны битеу муниципаль-
ный къуралыуларында да 
357-ге жетеди. 2012-2013 окъ-
уу жыллада алагъа дагъыда 
60 окъуучу къошуллукъду. 
Бу ишге федеральный эмда 
республикалы бюджетден 
бёлюннген ахчагъа техника 
керекледен 654 комплекти 
алынып, сакъат сабийле 
эмда устазла жашагъан 
жерлеге юлешиннгенди. 
Ала барысы да Интернетге 
къошулгъандыла. Юч жюзге 
жууукъ педагог усталыкъла-
рын ёсдюрюуню курсларына 
жюрюгендиле. 347 ата-ана 
бла да ушакъла бардырыл-
гъандыла. Окъуучула кесле-
рини билимлерин ёсдюрюр-
ча курсла да ачылгъандыла.

Жууукъ заманда юйле-
ринден чыгъар онглары бол-
магъан сабийлени барысын 
да, ол санда къыйын жашау 
болумгъа тюшгенлени, фах-
мулуланы да  дистанция 
амал бла окъутургъа къо-
шаргъа белгиленеди.

ЮСЮПЛАНЫ Галина.

Бош ишчи жерле 
къайдадыла?

къатышыулары бла барды-
рылгъан регионла аралы яр-
маркаланы да къыйматлары 
уллуду. Север-Кавказ феде-
ральный округдан тышында 
ишлерге сюйгенлеге деп да 
«скайп» амал бла барды-
рылгъан ярмаркалагъа да 
уллу эс бурулады. Аны бо-
лушлугъу бла Калуга, Ростов, 
Омск, Сахалин областьланы 
бла Краснодар крайны иш 
бериучюлери бла ушакъла 
къуралгъандыла.

Дагъыда КъМР-ни Адам-
ланы иш бла жалчытыу 
жаны бла къырал комитети 
ишден кетгенлени неда ке-
терилгенлени санын эмда 
сылтауларын ыйыкъ сайын 
да  тинтгенлей турады. Ала 
кёргюзтгенлерича, респу-
бликада адамланы ишден 
кёп санда кетериу шартла 
жокъдула, ишден эркин этил-
генлени саны уа экономикада 
эмда социальный сферада 
уруннганланы 0,3 процентин 
тутадыла. 

Мухамед Кодзоков айтха-
ныча, 2011 жылны ахырына 
администрацияланы хатала-
рындан толу ишчи заманны 
ишлемегенле, оноучуланы 
айтханлары бла отпускагъа 
кетерге тюшгенле жаланда 9  
болгъандыла. Аны аллында 
жыл а аллайла 418 адамгъа 
жетгендиле.  

Комитетни башчысы дагъ-
ыда быллай шартла келтир-
генди:2009-2011 жыллада  
иш бла жалчытыучу служ-
баланы болушлукълары бла 
43 мингнге жууукъ адам иш 
тапханды.  Аллай араладан 
болушлукъ излегенледен 30,8 
процентине иш мажарыл-
гъанды. Аллайланы саны 10 
процентге ёсгенди.

ТЕКУЛАНЫ Хауа.

Ахыры 2-чи бетдеди.

Жамауат палата

Канцалиев билдиргеннге кёре, 
бир къауум контрактланы сюдню 
оноуу бла бузаргъа тюшгенди, 
быйыл тендерни къытхан постав-
щиклени торгларыны итогларына 
кёре, 30 процентни тутхан аванс 
берилмейди. Андан сора да, под-
рядчиклеге ала бошалгъынчы ин-
форматизация жаны бла ишлеге 
ахча тёленирик тюйюлдю.

Аллай аванс системаны кете-
рилгенин КъМР-де борчлу халда 
медицина страхование этиуню 
территориялы фондуну башчысы 
Асланбек Каноков да ангылат-
ханды. Ол «алгъадан окъуна хакъ 
тёлеу ырысхыны хайырланыуну 
бютюнда уллу процентин кёргюз-
тюрге боллугъун, ол а, кезиулю 
статистикагъа тапсыз тюше эсе 
да, Саулукъ сакълау министерство 
программаны толтурууну ышан-
гылы болууун жалчытыуну тюзге 
санайды», - деп белгилегенди.

Медицина болушлукъ этиуню 
стандартларын кийириуге 2011-
2012 жыллагъа сумма 1 471 764,8 
минг сом ёлчемде белгиленнген-
ди. Ол а 18 медицина организаци-
яда медицина болушлукъ этиуню 

Сора сёз музыкагъа жетгенди. 
Жаш пианистка Злата Чочие-
ва оркестрни биргесине Бахны 
чыгъармасын сокъгъанды. Залда 
олтургъан музыкантла аланы 
бийик техникаларын, тауушну та-
залыгъын белгилей эдиле. 

Концертни бардыргъан аллын-
да айтхан эди ол ингирде жаш 
артистле бир къауум боллукъ-
ларын, кёп эришиуледе хорлап, 
атларын айтдыра башлагъанла-
рын да. Аланы санында эди вио-
лончелист Эмин Мартиросян. Ол 
Танеевни музыкасын сайлагъан 
эди. Нина Манасян а айтхылыкъ 
Уллу театрны жангы солисткасы-
ды. Аны сопрано ауазы, артист 
хунери да къараучуну жюрегине 
жетгендиле. Кёп композиторла 
жазгъандыла «Аве Мариягъа» 
музыканы. Аланы хар бирине 
тынгыласанг да, анда болгъан 
ариулукъ, бир таша кюч сени 
алып баргъанчады. Нинаны 
ауазы да жюреклеге жетгенди. 

Белгили оркестрни биргесине 
жаш музыкантла да

Оркестрни солисткасы Яна Не-
устороева уа кесини усталыгъын 
скрипкада кёргюзтгенди. Дагъ-
ыда коллектив Чайковскийни, 
Вивальдини чыгъармаларындан 
юзюклени да сокъгъанды.

Алай концертде битеу солистле-
ден да солист, артист, актёр да, 
дирижёр Филипп Чижевский эди. 
Бир башхагъа ушамагъан пласти-
касы, узун, иничге бармакълары, 
узун къоллары, бийик ёсюмю, 
иничге да санлары, желкесинде 
жыйылгъан чачы артистни сы-
фатын толтурадыла. Хар музы-
кант къошулурдан алгъа къолу 
бла неда бир тюрлю кёргюзтюп 
къоймай, ол сейир тепсеу оюнла 
этгенди. Анга сыртындан къарай, 
сёз бла угъай, пластика бла иш-
леген актёрланы эсгергенсе. Ол 
да, эришиулеге къатышып, аты 
белгили бола тургъан жаш дири-
жёрладанды. 

Арт заманда симфониялы музы-
каны сокъгъан оркестрлеге жангы 
тёлю, профессионализмден сора 
да, кючлю темпераментли, туугъ-

анларындан да актёрла болгъан 
дирижёрла келедиле. Аланы са-
нындады Филипп да. 

Музыкантла кеслери да даула-
шадыла, концертден сора кёлеги 
суу болургъа керекмиди, огъесе 
ол, къургъакълай къалып, согъар-
гъа да боллукъмуду, деп. Филипп 
Чижевскийни сырты суу болгъаны 
кёлегинден ётюп, тышындагъы 
фракдан да билиннгенди. Ким 
биледи, жаш дирижёрну ол эн-
чилигине ыразы болмагъанла да 
табылырла. Алай битеу концертни 
алып айтсакъ, мени эсиме бек 
алгъа ол келеди. Жанымдагъ-
ыла, къараучуланы кёбюсю да 
алай айта эдиле. Филиппни ди-
рижёрлукъ этгенине къарай, аны 
бусагъатдагъы кечеги клублада 
тепсеп, кёз аллыма келтире эдим. 
Ох, къалай къымылдарыкъ эди, 
ол узун къолларын, бутларын да 
аямай, жаш тёлю айтханлай, «ха-
лек кючлю зажигать» этерик эди. 
Къырал концерт залны да алай 
къыздыргъан эди ол.

САРАККУЛАНЫ Асият.

Республика Россейде 
ючюнчю жерге чыкъгъанды

43 стандартын кийириу жаны бла 
ишлени сау комплексине ахча бё-
люудю. Стандартланы хар бирине 
да медицина жумушланы тамам-
лау, медицина болушлукъ этген 
кезиуде хайырланыллыкъ дарман 
препаратла, изделияла, къоранч 
этиллик материалла бла жалчытыу 
киредиле.

Практика ишде жангыртыуну про-
граммасыны бек къыйын пробле-
малы жолларындан бири - саулукъ 
сакълаугъа шёндюгю системаланы 
кийириу болгъанды. Мында доку-
ментацияны жарашдырыу кёп за-
манны алады. Анатолий Канцалиев 
2011-2012 жыллада анга 133979,8 
минг сом къоратыргъа белгиленн-
генин ангылатханды. Программада 
кёргюзтюлген ишлени санында – 
медицинада жумушланы этиуню 
энчи эсебин кийириу, электрон ме-
дицина картаны бардырыуну онгу 
эмда электрон халда врачха жазы-
лыуну, теле-медицина шартланы 
бир бирге бериуню, андан сора 
да электрон документлени жюрю-
тюуню системаларын кийириуню, 
Россей Федерацияны субъектини 
саулукъ сакълау системасыны ме-
дицинада ишлегенлерини бир реги-
стрин, медицина учреждениясыны 

электрон паспортун бла паспортун 
кийириу бардыла.

Законла чыгъарыучу властьны 
келечилерини жанындан кёп со-
руула болгъандыла. Аны бла бирге 
Парламентни спикери Чеченланы 
Ануар жангыртыуну програм-
масын жашауда бардырыугъа, 
республиканы Саулукъ сакълау 
министерствосундан сора да, бир 
къауум башха министерствола бла 
ведомствола да къатышханларын, 
аны себепли КъМР-ни Правитель-
ствосу бу программаны тамамлау 
жаны бла тири ишлерге керек 
болгъанын чертгенди.

Сюзюуню ахырында Анатолий 
Канцалиев Къабарты-Малкъар 
Республикада саулукъ сакълауну 
системасын айнытыуну пробле-
маларына депутатла тынгылы эс 
бургъанлары ючюн ыразылыгъын 
билдиргенди. Арт айлада болгъан 
ахшы атламла саулукъ сакълауну 
жангыртыуну программасында 
белгиленнген ишле тохташдырыл-
гъан болжалда толтуруллукълары-
на ышандырадыла.

КъМР-ни Саулукъ сакълау 
министерствосуну 

пресс-службасы.

Сёз библиотека ишни юсюнден 
да баргъанды. Арсен Каноков 
китап фондла эски болгъанла-
рын чертгенди. «Бу жумушлагъа 
алай кёп ахча керекмейди, му-
ниципалитетле аны кеслери да 
табаллыкъдыла, жаланда финан-
сла бёлгенде, культураны унутуп 
къойгъан тёре барды», - дегенди. 

Каноков оюм этгенича, бу сфе-
раны айнытыр ючюн, жангы фе-
деральный программа керекди. 
«Культурада модернизация бар-
дырыргъа заман жетгенди», - деп 
къошханды ол. 

КъМР-ни культура министри 
Руслан Фиров докладында же-
тишимлени, кемчиликлени юсле-
ринден да айтханды.  Отчёт кези-
уде Къабарты-Малкъарны атын 
Россейде, андан да тышында 
белгили этерча бийик даражалы 
культура жумушла бардырыл-
гъандыла. Ол санда «Танцы над 
Эльбрусом», «Южная  сцена», 
«Кавказ и мир», «Время собирать 
камни» эм башха фестивальла, 
акцияла болгъандыла, Россейни 
Кинематографистлерини союзу 
кезиулю жыйылыуларын Нальчик-
де бардыргъанды. 

Республикагъа атлары битеу ду-
нияда да айтылгъан коллективле, 

РФ-ни МЧС-ини КъМР-де Баш 
управлениясы уа бегимлени уллу 
къауумун хазырлагъанды. Бирин-
чиден, республикада Табийгъат 
эм техногенный къаугъаладан, от 
тюшюуледен сакъланыу жаны бла 
комиссияны къаууму тюрленди-
рилгенди. 

Право низамны сакълаучула 
терроризмге къажау энчи опера-
цияла бардыргъанда, мюлклерин 
тас этген гражданлагъа болушлукъ 
этилликди.  Управленияны башчы-
сы Сергей Шагин билдиргенича, 
Нарткъалада быйыл 16-чы-17-чи 
февральда операцияда мюлкле-
рин тас этгенлеге - 1,162 миллион, 
4-чю апрельде Хасанияда эм Мир 
посёлоклада операцияда ачыгъан-
лагъа уа  – 634 минг сом эмда  2,154 
миллион сом тёленирикди. «Бу ахча 
юйлеге ремонт этерге, ырысхыла-
рын тас этгенлеге болушлукъгъа 
бериледи», - дегенди ол. КъМР-ни 
Башчысыны буйругъу бла Нальчик-
ден А. Амироковагъа болушлукъгъа 
50 минг сом берилгенди. 

Жыйылыуда башха бегимле да 
сюзюлгендиле. Аны ахырында Иван 
Гертер республикада билим бериуге 
уллу къыйын салгъанлары ючюн 
Черек, Терк, Зольск районланы ад-
министрацияларыны башчылары 
Темиржанланы Махтини, Максим 
Панаговну, Мачраил Щетовну, 

Культураны экономика бла 
тенг айнытыргъа тийишлиди

артистле  концертле  бла келгенле-
ри да иги тёреге айланнганды. Сёз 
ючюн, Нальчикге белгили  опера 
жырчы Елена Образцова, Пятниц-
кийни атын жюрютген хор, Север 
флотну жыр эм тепсеу ансамбли,  
Юг Осетиядан «Симб» миллет 
ансамбль, Молдовадан «Жок» 
къырал академиялы халкъ тепсеу 
ансамбль, Симоновну атын жю-
рютген симфониялы оркестр эм 
башхала келгендиле. Ала  асламы  
концертлерин хакъсыз бергендиле. 
«Битеу бу жумушланы хайырындан 
Нальчик Север Кавказны культура 
арасы болгъанды дерге эркинбиз», 
- дегенди министр.

Руслан Фиров билдиргенича, 
бюгюнлюкде республикада куль-
тура юйледе 1,8 минг клубный 
биригиуледе 40 мингден аслам 
адам искусство бла кюрешедиле. 
90-дан аслам коллектив «Халкъ 
ансамбль»   деген сыйлы атха тий-
ишли болгъандыла. 

Докладчы библиотекаланы ки-
тапла бла жалчытыуну, музейле-
ни фондларын  сакълауну, жаш 
фахмулу артистлеге тутхучлулукъ 
этиуню, ансамбльлени миллет 
кийимле, автобусла бла жалчы-
тыуну юслеринден да айтханды. 
Бу сферада ишлегенлени хакъ-
ларын кёбейтирге кереклисине уа 
энчи эс бургъанды. «Бюгюнлюкде 

республикада экономикада иш-
легенлени айлыкълары орта эсеп 
бла 13 минг сомгъа жетгенди, алай 
культурада уруннганла уа аны 67 
проценти тенгли аладыла. Хакъла-
ры 7 минг сомдан кёп тюйюлдю», 
- дегенди ол. 

Культурада проблемаланы юс-
леринден КъМР-ни Парламентини 
профильли комитетини башчысы 
Рахайланы  Анатолий  эмда КъМР-
ни Жамауат палатасыны комис-
сиясыны таматасы Владимир 
Вороков да докладла этгендиле. 
Эсигизге салайыкъ, жылны аллын-
да республиканы Башчысыны ми-
нистрлени кабинети бла кенгешини 
халы тюрлендирилген эди. Энди   
отчётлагъа тынгылап къоймай, сю-
зюлген сферада проблемалагъа 
кёз къарамларын законла чыгъа-
рыучу органны депутатлары эмда  
Жамауат палатаны келечилери да 
айтыргъа эркиндиле. 

Алай бла Рахайланы Анатолий   
Парламент кесини предложени-
яларын хазырлап, Правитель-
ствогъа бергенин айтханды.  Аны 
бла бирге кесини оюмун да бил-
диргенди. Ол культурагъа битеу 
къыралда да ахча керекли тенгли 
бёлюнмегенин, культура юйлени 
ырысхы-техника базалары осал 
болгъанын, алада ишлегенлеге 
тийишли хакъ тёленмегенин эс-

гертгенди. «Культура юйле  эллени 
жашауларында баш магъананы 
тутаргъа керекдиле. Элледе жа-
шагъанла экономика, право, мето-
дика жаны бла да билимни алада 
алырча этерге тийишлиди. Культу-
ра юйле элни жашаууну арасына 
айланырча этерге тийишлиди».

Владимир Вороков а Къабарты-
Малкъарда сау кюнню ишлерик 
къырал телеканалны проблема-
ларын кётюргенди. Ол оюм этген-
ден, бюгюнлюкде республикадан 
жаш адамла Москвада,  Санкт-
Петербургда бу жаны бла вузлада 
окъуйдула, искусстволаны Север-
Кавказ къырал институту барды, 
КъМКъУ-да белгили режиссёр  
Александр Сокуровну курсу къу-
ралгъанды. Аланы выпускниклери 
жангы телеканалда ишлерге бол-
лукъдула.

Вороков дагъыда Культура 
фондну ишини, НОТР телеканал 
хазырлагъан фильмлени, мил-
лет-культура араланы халларыны 
юслеринден да айтханды. Ол бил-
диргенича, «Победа» кинотеатрны 
жангыртыу ишле жууукъ заманда 
башланырыкъдыла. Алай РФ-ни 
Кинематографистлерини союзуну 
башчысы, Арсен Каноков бла тю-
бешип, аны юсюнден сёлешиуле 
бардырыргъа сюйгенин айтханды. 
«Кинотеатр ишленсе,  ол шахарда 

культура жашауну арасы боллукъ-
ду», - деп къошханды.  

Сёзюню ахырында ол алгъынн-
гы Нальчик къаланы коменданты-
ны  юйю бузула тургъанын билди-
рип, аны сакъларгъа  тилегенди. 
Ол айтханыча, анда бусагъатда юч 
юйюр жашайдыла, аланы кёчю-
рюп, мекямгъа ремонт керекди. 

Арсен Каноков республика-
да информация жетишмегенин 
белгилеп, къырал телевидение 
профессионал халда ишлериги-
не ышаннганын айтханды. Аны 
къураугъа уа 200 миллион сом ке-
рекди. «Республикада хар элде да 
къырал телеканалны бериуленине 
къарарча этерге тийишлиди», - 
дегенди.

Кенгешни ахырында эсгертиуле 
къабыл этилгендиле. Анда Куль-
тура министерствогъа 2013-2017 
жыллада бу сфераны айнытыу 
жаны бла программаны жараш-
дырыргъа, муниципальный власть 
органлагъа культурада ишлеген-
лени хакъларын кётюрюрге, ала-
ны жашау журтла бла жалчытыуну 
мадарларын излерге, фахмулу 
жаш тёлюге тутхучлулукъ этерге, 
ишлене тургъан объектлени къу-
рулушларын битдирирге эм башха 
жумушла бардыла.

ТИКАЛАНЫ Фатима.

Бюджет учреждениялада 
ишлегенлени хакълары 
кётюрюллюкдю

Ахыры. Аллы 1-чи бетдеди. МЧС-ни КъМР-де Баш Управлени-
ясыны таматасы Сергей Шагинни, 
РФ-ни борчлу халда медицина 
страхованияны фондуну  КъМР-де 
бёлюмюню башчысы Андемиркан  
Каноковну КъМР-ни Башчысыны 
Ыспас этиу дипломлары бла саугъ-
алагъанды.

Сергей Шагин а, быйыл РФ-де 
Граждан оборонагъа  80 жыл тол-
гъанын эсгертип, республикада бу 
дата кенг белгиленнгенин айтхан-
ды. РФ-ни Правительствосунда да 
Дмитрий Медведевни башчылыгъ-
ында байрамгъа жораланып кен-
геш болгъанды. Анда Иван Гертер 
республикада халны юсюнден айт-
ханды, къутхарыучула уа Къабарты-
Малкъарда табийгъат хата тюшерге 
къоркъуулу жерлени юслеринден 
фильмлени кёргюзтгендиле. 

Алай бла республикада граждан 
оборонагъа уллу магъана берилге-
нин белгилеп, РФ-ни МЧС-и Иван 
Гертерни «Граждан оборонагъа – 80 
жыл» деген белги эмда бир къауум 
министрни  уа Маршал Василий 
Чуйковну атын жюрютген сыйлы 
майдал бла саугъаларгъа  оноу 
этгенди. Аланы санында Темиржан-
ланы Махти, Тюбейланы  Альберт, 
Агъач мюлк жаны бла къырал ко-
митетни башчысы Сотталаны Къур-
ман, табийгъат байлыкъла эмда 
экология министр   Гызыланы Берт 
эм башха министрле да бардыла.  

АБДУЛЛАХЛАНЫ Фатима. 

Эки кюнню ичинде Къабар-
ты-Малкъарны Жамауат па-
латасында «Север Кавказны 
субъектлеринде бир бирге чюйре 
сюелиуню азайтыр мурат бла 
коммерциялы болмагъан орга-
низацияланы, гражданланы эм 
власть органланы араларында 
хайырлы ушакъ бардырыуну 
амаллары» деген семинар бар-
дырылгъанды.

Жыйылыугъа келгенлени алгъыш-
лай, палатаны башчысы Пшикан 
Таов, кеси да кёп заманны «Правда» 
газетде ишлегенин эсгертип, бу 
сферада болгъан проблемаланы, 
журналистиканы айныу жолларыны 
юсюнден айтханды. Ол журналист-
леге жаланда керти затланы юсле-
ринден жазарларын тилегенди, нек 
дегенде аланы ишлери бла граждан 
институтланы айныулары, саулай да 
жамауатда болум къысха байламлы 
болгъанларын чертгенди. 

Москвадан эксперт, «Социальный 
сфераны айнытыу» программаны 
бёлюмюню башчысы Надежда Але-
нина уа жер-жерли самоуправление 
органланы граждан обществону 
институтлары, жамауат биригиуле 
бла ишлеуню амаллары бла шагъы-
рейлендиргенди. 

Семинар «Асламлы информация 
органла-граждан обществону ин-
струменти», «Регионлада СМИ-лени 
къуралыулары. Байламлыкъла жю-
рютюу-гражданланы бла властьны 
араларында келишиулюкню ма-
дары» деген сорууланы тинтиуден 
башланнганды. Аланы юслеринден 
оюмун «Журналистика эм медиа-
рынок» журналны баш редактору 
Владимир Касютин айтханды. Ол 
«Онлайн эм оффлайн-СМИ-лени 
халкъ бла байламлы этген мадарла. 
Жангы законланы эсге алып, къыйын 
теманы ачыкълау. Гражданланы жа-
нындан контроль этиуню айнытыу» 

Чеченде жер тепгенди
18-чи октябрьде 10 сагъатдан 55 минут озуп, Чеченни ара ша-

хары Грозныйде 10 километр теренликде 3 балл кючю болгъан 
жер тепгенди. Аны юсюнден ИТАР-ТАСС-ны корреспондентине 
МЧС-ни Чечен Республикада пресс-службасында билдиргендиле.

Анда айтханларына кёре, жер тебиу Грозныйден 10 километр 
узакълыкъда, 10 километр да теренликде болгъанды. МЧС-ни 
келечиси айтханнга кёре, журтла оюлмагъандыла, адамла ачы-
магъандыла.

Къарачай-Черкесде табийгъат 
парк къураллыкъды

«Шимал Кавказны курортлары» деген къырал компания эм кий-
ик табийгъатны Битеудуния фонду Къарачай-Черкес Республика-
да «Ахмет-Скала» деген табийгъат паркны къурар муратлыдыла.

Бу огъурлу ишни жашауда бардырыуда биринчи атламла проект-
излеу ишлени бардырыуду эм табийгъат парк деген статусну берир 
ючюн, Ахмет-Скала деген тау арканы территориясын экология 
жаны бла тинтиуню бардырыуду эмда материалларыны комплек-
син хазырлауду, деп билдиргендиле ИТАР-ТАСС-ны корреспон-
дентине «Шимал Кавказны курортларыны» пресс-службасында.

Проектни баш мураты – тау табийгъатны Россейни Къызыл 
китабына жазылгъан аз тюбеучю къанатлылагъа – акъ башлы 
мыллыкчы къушха, мыллыкъчы ёзен къушха, сакъаллы къушха, 
лячин къушха, леулекге эм башха къанатлылагъа жашаргъа эм 
кебейирге тап болумла къурауду.

«Ахмет-Скала» къая сырт – Уллу Кавказ къая сыртны бир кесе-
гиди. Аны бийиклиги беш километрди, аны тёбен жанында терен 
агъач барды, аны тереклерини асламысы эменледиле. Экспертле-
экологла айтханнга кёре, Кавказ битеу дунияда окъуна табийгъ-
атыны ариулугъу бла, жаныуарларыны эм къанатлыларыны кёп 
тюрлюлюклери бла биринчиди. Бу регион эндемизмни деменгили 
арасыды: мында битимлени эм жаныуарланы башха жерледе 
болмагъан сейирлик тюрлюлери бардыла – 30 процентден аслам 
битимле, 32 тюрлю жаныуар эм юч тюрлю да къанатлы.

Тыш къыраллы гражданла келген 
автобусну тохтатхандыла

Ставрополь крайны Федеральный миграция службасы, поли-
циячыла бла бирге Россейни территориясында 39 тыш къыраллы 
гражданланы алып келген автобусну тыйгъандыла. Федеральный 
миграция службаны крайда Управлениясыны пресс-службасында 
ИТАР-ТАСС-ны корреспондентине айтханларына кёре, бузукъчула 
Къабарты-Малкъаргъа эм Волгоградха барыр муратлы эдиле.

«Тутулгъанла барысы да Узбекистанны гражданларыдыла. 
Берилген болжал бошалгъандан сора тутулгъанла Россейден 
кетмей тургъандыла», - деп айтханды Россейни миграция служ-
басыны крайда Управлениясыны пресс-службасыны келечиси 
Анна Анисимова.

Федеральный миграция служба бузукъчуланы административ-
ный жууапха тартыргъа материалла хазырлай турады. «Аланы 
къыралдан тышына ашырыуну юсюнден оноу этигиз деп, сюдге 
да материалла берилгендиле»,-дегенди Анисимова. 

20 сайтны сетьден кетергендиле
Донну прокуратурасында, ИТАР-ТАСС-ны корреспондентине 

айтханларына кёре, сайтда кеслери кеслерин ёлтюрюуню амал-
ларыны юслеринден информациялары болгъан 20 сайтны кетер-
гендиле. Экспертлени айтханларына кёре, ол  сайтлада берилген 
информация Интернетни хайырланнганланы, артыкъда жыл 
санлары жетмеген жаш адамланы, кеслери кеслерин ёлтюрюрге 
тюртедиле. 

Аллай информацияланы тохтатыргъа деп прокуратура РФ-ни 
Баш сюдю бла келишгенди. Провайдер – «Ростелекомну» Ростов-
дагъы филиалы эндиге дери жер-жерли сюдледе аллай инфор-
мацияланы берирге керекди деп, айтханын этдирип тургъанды.

 

Къобанда твиттер-конференция 
болгъанды

Къобанны губернатору Александр Ткачёв биринчи твиттер-
конференцияны бардыргъанды. «Анга кёпле сейир этгендиле: 
эки  сагъатны ичинде микроблокда 2000 чакълы бир билдириу 
этилгенди»,-дегенди ИТАР-ТАСС-ны корреспондентине Краснодар 
крайны башчысыны пресс-службасында.

«Конференцияда губернаторгъа 500-ден аслам соруу берилген 
эди»,-дегенди администрацияны келечиси. Адамла Краснодарда 
электротранспорт жангыртыу ишлени, жангы трамвай ызланы, 
сабий садла ишлеуню, край 2014 жылда боллукъ Олимпиадагъа 
къалай хазырланнганын билирге сюйгендиле. Сорууланы бир 
кесеги къыйын табийгъат болумгъа тюшген Крымск шахарны 
аягъы юсюне салыу къалай баргъаныны, компенсацияланы 
бериуню юслеринден болгъандыла. Къыйын болумланы эсге 
алып, аланы тамамларыкъ орунбасарларына губернатор борчла 
бергенди. 

Сёз ючюн, сорууладан бири «Узакъдагъы элледе «цивилизаци-
яны» игилигини» юсюнден болгъанды. «ХХI ёмюрде жашайбыз, 
Новокубанск районну Зорька посёлкасында уа газ, сотовый бай-
ламлыкъ жокъ эдиле, энтта да жокъдула, ала къачан боллукъду-
ла?»- деген соруу да берилген эди. 

Алагъа тынгылы жууап этер ючюн, губернатор районну баш-
чысы Роман Архиповха сёлешгенди эм ол чекге район нек келип 
тохтагъанды, деп соргъанды. 

«Районну башчысы бла сёлешдим. Битеу сиз айтхан кемчиликле 
келе тургъан жылда кетерилликдиле, газ да берилликди Зорька 
посёлкагъа»,-дегенди губернатор

. 

Сочиге - жангы автобусла
«ГАЗ къауум» Сочиге ЛИАЗ-5293 автобусладан шахарны жама-

уат автотранспорт паркын жангыртыргъа деп, ичлери тап жараш-
дырылгъан автобусладан 108-син берликди.

Автомобиль холдингни пресс-службасында айтханларына кёре, 
«бериллик автотехниканы битеулю багъасы 680 миллион сом бол-
лукъду». Автобусла барысы да шахарны «СочиАвтоТранс» деген 
унитар предприятиясына берилликдиле.

Ростов областьны 
«чернобыльчилери» жашау журт 

болумларын игилендирирге  
сертификатла аллыкъдыла

Чернобыль атом станцияда аварияны кетерирге къатышхан 95 
адам быйыл жашау журт болумларын игилендирирге къырал сер-
тификатла аллыкъдыла. Регионну Урунууну эм социальный жаны 
бла айнытыуну министерствосунда ИТАР-ТАСС-ны корреспонден-
тине айтханларына кёре, документлени бериуню областьны 32 
шахарыны бла районуну жер-жерли властьлары бардырыллыкъ-
дыла. Къайсысындан да кёп сертификатланы Дондагъы Ростовда, 
Таганрогда, Новочеркасскеде эм Неклиновск бла Белокалитвинс 
районлада жашагъанла аллыкъдыла. 

Льготалы бланкла аллыкъланы тизмелеринде алыкъа 418 адам 
бардыла. 

Регионда «чернобыльчилени» жашай журт болумларын иги-
лендириуню федеральный программасы жашауда бардырылып 
келгенли алты жыл болады. Озгъан жылда бланкла 70 льготникге 
берилген эдиле. 

Къыяулуланы «Союз Чернобыль» деген область организацияла-
рыны председателини биринчи орунбасары Сергей Самарскийни 
айтханына кёре, аланы организациялары битеу Россейде бек кёп 
санлыгъа саналады- анда Чернобыль АЭС-де болгъан аварияны 
кетериуге къатышханладан 22 минг адам бардыла. 

Север Кавказны юсюнден оюмну 
игилендирирча амалла излегендиле

темагъа мастер-класс бардыргъан-
ды. Владимир Касютин сагъыш 
этгенден, Север Кавказны юсюнден 
аман оюмланы жаланда региондан 
келген иги, сейир информация кете-
раллыкъды. Бюгюнлюкде кёпле жан-
гылыкъланы Интернетден биледиле, 
ол себепден аны бла къаты ишлерге 
керекди, дегенди ол. Владимир Ле-
онидович, корреспондентлени сору-
уларына жууапла бере, Россейни кёп 
жерлерине бара туруучусун, аланы 
барысында да ара программалада 
регионланы юслеринден жаланда 
аман информацияны бергенлерин, 
иги болумланы, сёз ючюн, жангы 
школла ачылгъанларыны неда же-
тишимлени юслеринден а жукъ да 
айтылмагъанына жарсыгъанларын 
билдиргенди. Аны сылтауу уллу къы-
ралны жаланда ахшы жангылыкъла 
бла тутаргъа къыйын болгъанын-
дады, дегенди ол. Информацияны 
ара каналгъа ётдюрюр ючюн, ол бек 
сейир болургъа тийишлиди. 

Жыйылгъанла дагъыда грант про-
ектлени жазгъанда керекли социаль-
ный проектированияны техникасы 
бла шагъырейленнгендиле. Ол жаны 
бла КъМР-ни сыйлы журналисти, 
«Интернет-технологияланы айны-
тыу» бёлюмню таматасы Марина 
Чернышева электрон презентация 
хазырлагъанды.  

Семинаргъа дагъыда Къарачай-
Черкес Республиканы Парламентини 
депутаты Олег Жедяев, КъМР-ни 
Журналистлерини союзуну баш-
чысы Борис Мазихов, Ставрополь 
крайдан, Север Осетия-Аланиядан, 
Адыгеядан, КъЧР-ден асламлы ин-
формация органланы ишчилери къа-
тышхандыла. Ала юйрениу-практика 
жаны бла аслам жангы зат билгенди-
ле, усталыкъларын ёсдюргендиле.

КъМР-ни Жамауат палатасыны 
пресс-службасы.

Злата Чочиева согъады.Злата Чочиева согъады.

ЭСГЕРИУ Кёрмюч

-Володя, жетмиш жыл азмыды, кёп-
мюдю?

-Жыл саным мени элгендирмейди. Арт 
беш жылдача  сюйюп, жетишимли бир за-
манда да ишлемегенме. Бютюнда быйыл 
ишим къалай баргъанына бек ыразыма. 
Ким билсин, ол жашауум бла да байлам-
лы болур. Мени бусагъатда   жюрегими 
тынчлыкъ, ырахаталыкъ бийлепди. Сау 
болсун, Кулина манга бек болушады, уллу 
билеклик да этеди.

-Сиз бу жыл фахмулу композитор эм 
жырчы Асанланы Кулина бла жангы 
юйюр къурагъансыз. Юй бийчегизни 
ариулугъу ишге кёллендире болур, анга 
ийнанырчады. Алай суратчы мольбер-
тни   аллында жангыз кеси сюеледи, анга 
ким болушаллыкъды?

-Хау, кесиме этген сурат жаланда мени 
кёз аллымда турады, аны юсюнден жа-
ланда мен сагъыш этерге тюшеди. Алай 
чыгъармачылыкъ иш бла кюрешир ючюн, 
юй бийченг да сени ангылагъан, кёллен-
дирген адамла болургъа керекдиле. Мен 
кёп тюрлю жашау болумлагъа тюше 
келгенме. Жюрегим бек къыйналгъан, 
тюнгюлген кезиулеримде дайымда манга 
болушуп тургъан Танзиля болгъанды.

-Зумакъулланы Танзиля жаланда  сиз-
ге угъай, битеуда малкъар  искусствогъа 
къыйын салгъанлагъа эс бургъанлай 
турады.

-Манга уа эс бургъан бла чекленмей, 
болушхан этеди. Ёз къарындашынача, 
къарайды, мен да аны  эгечиме санайма.

-Сиз адам бла шуёхлукъ жюрютсегиз, 
анга кертичилей къаламысыз?

-Мен да кертичиме, ала да тюз алай. 
Жарсыугъа, заман кёплерин урлагъанды, 
жашауумдан юзюп, суууруп чыгъаргъан-
ды. Суратчы тенглерим Виктор Абаев, 
Мухамед Кипов къарт болмай кетдиле, 
мен аланы излегенлей турама.

-Абаев бла Киповну портретлеринде 
аланы таныгъанла бу адамланы жаша-
уда къылыкъларын, ышанларын кёр-
гендиле, кеслерине тюбеп къалгъанлай. 
Алай бир-бир ишлеригиз бир кесек 
сейирсиндиредиле. Сёз ючюн, жаннет-
ли болсун, фахмулу поэт Байзуллаланы 
Алийни сыфатында жангызлыкъ эсле-
неди. 

-Билемисиз, мен ишиме  хурмет этеме. 
Сурат бла  бир инсаннга да кёзбау этал-
лыкъ тюйюлме. Байзулла кеси да  кесин 
мёлекча кёрмегенди. Бир кере сурат 
ишлей тургъанымлай, бояуланы къатыш 
этген палитрама къарасам, анда уа – 
адам бет!... Кёзлери, къашлары, хар заты 
– жеринде. Сейир этеме да, аны рамагъа 
салып, къабыргъагъа тагъама.

 Бир кюн мастерскойгъа Байзулла келе-
ди  да, ол суратны кёргенлей: «Къара мын-
га, да бу менме да»,-дейди. Мен, арсарлы 
болуп: «Суратха «Байзуллаланы Алийни 
портрети»,-деп жазаргъа боллукъмуду?»-
деп сорама. Ол а: «Жаз, жазмай а. Менме 
бу сора уа!...» -деп къайтарады. Ол пали-
трада билмей тургъанлай суратланнган 
адам сыфат, айхайда, мёлекден узакъды. 
Жер башында хар адам да адамлыгъын 
этмей къоймайды, бирибиз да тюйюлбюз 
мёлек. Да сора мен ёз искусствомда жа-
шауну жашауча  кёргюзтмей, ётюрюк нек 
айтыргъа керекме? 

-Кёчгюнчюлюкге аталгъан суратла-
рыгъызда мудахлыкъ эсленеди, суратла 
бла сиз ол болгъан ишлени жиляуларын 
этгенчасыз...

-Биз Тёбен Чегемден Акмолинская 
областьха тюшген эдик. Ол къаллай 
къыйынлы жер эди! Къышда болгъанны 
къар басып, сууукъ болур эди. Боранла 
уа аллай кючлюле эдиле, бир башлан-
сала, биреуню алып кетмей шошаймай 

къарындашы Даниял. Бараклада юйюр  
сайын бирер отоу бердиле.

Экинчи кюн окъуна адамланы Алма-
Ата ГЭС-ге элтедиле. Бир жылдан сора 
алайда тургъан таулуланы кёбюсю 
Сарыбулакъ деген элге кёчедиле. Ол 
Алма-Атаны Шимал жанындады. Алай 
ол элни хауасы таулулагъа асыры жараш-
магъандан, жыл да турмай, ары кёчген-
лени асламысы ызларына къайтадыла 
эм  биягъы жерде ишлеп тебирейдиле. 
Сакинат юй сюртюучюлени бригадириди.

Абуталим бла Сакинатны ючюнчю 
сабийлери жашчыкъ болады. Анга Му-
хутдин атайдыла. Бир жылдан бараклада 
жашагъанлагъа тели ауруу (тиф) тийди. 
Бараклада жашагъанланы кёбюсю 
больницагъа тюшдюле. Аурумай бир 
эр киши Геккиланы Чокаш бла гитче 
Мухутдин къалдыла. Жууукъдан-ахлудан 
Нюржанны ауруп, больницалада  сегиз 
адамы жата эди. Кюндюз ауругъанлагъа  
жюрюйдю, ингирде уа Мухутдиннге 
къарайды.

Бир кюн а, Нюржан больницагъа кет-
генлей, комендант сабийни детдомгъа 
ётдюрюп къояды. Кёп айланып, Нюржан 
сабийни къайда болгъанын табады. 
Болсада, детдомну таматасы анасы боль-
ницадан чыкъса, анга берликбиз дейди. 

Къарындашы Даниял бек къаты ау-
руйду. Аны къатында турургъа адам 
керек болады. Бир ыйыкъны ичинде 
Нюржаннга къарындашыны къатында 
турургъа тюшеди. Аны бла Мухутдиннге 
баралмайды.

Даниял бираз игирек болгъанлай,  
Мухутдинни атасы, анасы, Нюржан да 
жашчыкъны алыргъа детдомгъа барады-
ла. Нюржан ары жюрюген заманда бир 
медсестра бла иги шагъырей болгъан 

Хар эл да кесини махтаулу адамлары 
бла ёхтемленеди, аланы иги ишле-

рин, жашауда жетишимлерин тёлюден 
тёлюге айтады, эсинде тутады. Огъары 
бахсанчыланы да аллай ахшы адамлары 
кёп болгъандыла эм бардыла. Аллай-
дан бирлериди филология илмуланы 
кандидаты, КъМАССР-ни сыйлы устазы, 
РСФСР-ни халкъны жарыкъландырыуну 
отличниги, К.Д. Ушинскийни майдалы 
бла саугъаланнган Будайланы Жюнюсню 
жашы Ахмат (жаннетли болсун).

Биз Огъары Бахсанда бир арбазда жа-
шагъанбыз, кёчгюнчюлюкде да къоншула 
эдик. Жюнюс бла Батчау аламат юйюр 
ёсдюргендиле: алты жаш бла юч къыз. 
Ахмат юйюрню экинчи уланы эди. Мен 
аны озгъан ёмюрню 40-чы жылларында 
Огъары Бахсанда орта школну 10-чу клас-
сында окъугъан заманындан таныйма. 

Ариу сыфатлы, билим кёллю субай 
жаш Ахмат Къазахстанда Свердлов рай-
онну арасы Михайловкада орта школда 
математикадан окъута эди. Ол солуу 
кюнледе биз жашагъан Къызыл Жулдуз 
элде атасына, анасына келсе, биз, жаш 
къауум, аны тёгерегине жыйылып, ол да 
бизни эркелетип, кёлюбюзню алып, окъ-
ургъа кёл салырыбызны аманат этгенлей 
тургъанды. 

Биз угъай, абаданла окъуна Ахматны 
келгенин эшитселе, аны кёрюрге бар-
гъандыла, эсли жашны, устазны дуни-
ядан, жашаудан хапарларына сюйюп 
тынгылагъандыла, билирге сюйген жан-
гылыкъларын анга соргъандыла. Жашау 
унукъдургъан къартланы уа жарсыулары, 
тилеклери да кёп эдиле. Кимине заявле-
ние, башхасына кюйсюз комендантны 
терслеп, тарыгъыу, дау къагъыт жазаргъа 
керек болгъанды. Ол а бир кишини тилеги-
не да уллу кёллю болмагъанды. Кёплени 
район арагъа элтип, тилманчлыкъ этип, 
къуллукъчулагъа тюбегенди. Сёзю, иши 
бла да болушханды.

Юйюрню алып айтсакъ, Ахматны 
кичи къарындашлары бла эгечлери 

Хамит, Сагъыт, Амин, Магомет, Лейла, 
Мариям адепли болуп ёсгендиле, тамата 
къарындашлары бла ёхтемленнгендиле, 
жашауда анга ушаргъа кюрешгендиле. 
Аллай къолайлы юйюр ёсдюрген атаны 
бла ананы намыслары элибизде уллу 
эди. Жюнюс ачыкъ сёзлю, иш кёллю 
ариу адам эди. Колхозну айнытыугъа уллу 
юлюш къошханды. Огъары Бахсанны 
жылкъы сюрюулерине башчылыкъ этген-
ди. Къазахстанда да ол ара мюлкню ай-
нытыугъа къыйын салгъанды. Эсимдеди, 
бир жыл элде къысыр тууарлагъа къарай 
эди да, чеченли бригадир Индирпаш сю-
рюуге къарай келеди да, Жюнюсню мал-
чылыкъ ишине ыспас этип, махтау салып, 
район газетде суратын да салып, очерк 
чыгъартхан эди. Ишге сакъча, юйюрню 
ач, жаланнгач этмей ёсдюрюу борчун да 
Жюнюс бет жарыкълы толтургъанды. 
Кёчгюнчюлюкню зорлукъ жашауунда 
анча сабийни жанларын сакълау уллу 
кишилик эди.

Батчау а (Энейланы къызлары) аллай 
ариу халлы, адепли, намыслы келин эди, 
Будайлары угъай, битеу Огъары Бахсан 
бирден багъалагъанды аны. Анча сабий 
ёсдюрген бу сюйдюмлю тиширыуну кесин 
жюрюте билгенине, тизгинине уллу, гитче 
да ыспас этгенди. Мен кесими юсюмден 
айтсам а, элибизни бек иги адамларын-

дан биринча багъалагъанма. Къаллай 
бир ёмюр сюрген эсе да, кишини кёлюне 
ушамагъан сёз айтмагъанды, сабырны 
тюбю сары алтын дегенлей жашагъанды, 
ол ниетни балаларына да бергенди.

Эллинчи жыллада Ахмат Алма-Атада 
университетде окъуй эди. Анда жаш 

адамла тюйюш ачханда, ол алагъа ёрюш-
ге чапхан кезиуде къанлары къызгъан 
эсирикле бир бирлерине бичакъ серме-
генлеринде, Ахматны да жаралы этген 
эдиле. Ол хапар келгенде, сау эл, бирден 
къайгъырып, Жюнюсге бла Батчаугъа 
кёл этдиргенди, аны саулугъун сурап тур-
гъанды. Юйге сау-эсен жыйылгъанда уа, 
къурманлыкъ этип, къоншу-тийре тойгъа 
жыйылгъанды. Алай багъалай эдиле ол 
заманда адамла бир бирни.

Мен акъыл этгенден, халкъыбыз, баш эр-
кинлигин алып, туугъан журтха къайтханда, 
билим бериуде ишлегенлеге Ахматдан уллу 
болушлукъ этген адам болгъан болмаз. Ол, 
устазланы усталыкъларын ёсдюрген инсти-
тутда ишлей, Билим бериу министерство 
бла бирге окъуу китапла, программала, 
методика материалла, кёрюмдюлю посо-
бияла чыгъаргъанды. Школлагъа барып, 
устазланы окъутуу-юйретиу ишлерине 
къарагъанды, сынауундан юлюш этгенди.

Аллай болушлукъну мен кесим да ал-
гъанма андан. 60-чы жыллада Огъары 
Бахсанда орта школда ишлегенимде, мени 
дерслеримде олтургъанды, тюз, терс жан-
ларын кёргюзтюп, былай этсенг, ишингден 
къыймат чыгъарыкъды, деп юйретгенди. 

Айхай да, ол заманда жангыдан къурал-
гъан элде окъутуу-юйретиу ишни аягъы 
юсюне салыу тынч тюйюл эди. Къыш 
айлада бютюнда къыйын болгъанды 
электрокючю, газы болмагъан мекямда 
дерс бериу. Ташдан ишленнген школну от 
бла жылытыргъа отунну кючю жетмегенди. 
Ахмат аллай болумда ишлеген устаз кол-
лективге болушур мадар излеп, Къабарты-
Малкъарны Правительствосуна келгени 
эсимдеди. Андан сора, Правительствосуну 
Председателини орунбасары Хутуйланы 
Ханафий, иш бла Элбрусха бара, Огъары 
Бахсаннга къайтып, школгъа къарап, анда 
къыйын болумну кёрюп, жылыу берирча 
алайда энчи котельня ишлетген эди. Анга 
саулай эл, артыкъда бег а устазла, окъуучу-
ла къууаннгандыла. Ары дери уа мен кесим 
кёргенме партаны юсюнде шакъыны буз-
лагъанын. Дагъыда школчула тарыкъмай 
эдиле сууукъбуз деп, не ал бугъартмай 
эдиле окъуудан. Аллай бир тёзюмлюлюк, 
итиниулюк бар эди уллуда, гитчеде да.

Ахмат алимле, къырал къуллукъчула 
бла да терк-терк келиучю эди туугъан 

элине. Аланы араларында Къарачайны, 
Малкъарны да сыйлы адамы профессор 
Алийланы Баблашны жашы Умар, Къа-
барты-Малкъар АССР-ни Баш Советини 
Президиумуну Председатели Геттуланы 
Максим, педагогика илмуланы кандида-
ты, фольклорчу Сотталаны Адилгерий 
эм башхала бар эдиле. Ол кесини жо-
лоучулугъунда эрикгенин кетерип айлан-
магъанды. Баргъан жеринде адамланы 
жашау болумларына жараргъа, илмугъа 
къошумчулукъ этерге къайгъыргъанды. 
Аны кеси заманына келишген, методика 
жаны бла жангыргъан харфлыгъы озгъан 
ёмюрню 70-чи жылларында бек магъана-
лы илму ишлеринде бирлери эди десек, 
жангылмакъ. Анга дери ол тюрлю окъуу 
китапла эски жолдан чыгъалмай, эгиз 
улакълагъа ушагъандыла. Ахматны харф-
лыгъы суратлау, магъана, кёрюмдю жаны 
бла да алгъа уллу атлам эди. Аны юсюнден 
ол заманда кесими оюмуму газетде бас-
малагъанма. Кёп сынаулу устазла айтып 
эшитгенме Ахмат Жюнюсович быллай 
ахшы иши бла бизни, ата-аналаны, окъуу-
чуланы да къууандыргъанды деп. Кертиси 
бла да, ол заман бла алып къарагъанда, 
билим бериуде аны харфлыгъы таза да 
уллу жетишим эди. 

Арт кезиуде ол Къабарты-Малкъарны 
илму-излем институтунда ишлегенди. 
Кёп къыйын да салгъанды малкъар 
тилни айнытыугъа, аны башха тилле бла 
байламлыгъын тинтиуге. Сёз ючюн, къа-
рачай-малкъар эмда дюгер тиллени бирге 
ушагъанларына аталгъан илму ишинде 
бир магъананы тутхан бирча айтылгъан 
сёзледен, жангылмай эсем, юч минг чакъ-
лы тапханды. Къабарты, малкъар тиллени 
бир бирлерин байыкъландырыуларына 
аталгъан илму иши да эсимдеди. Ол хар 
заманда да излеуню жолунда эди. 

Бир жолда журналист ишим бла Ахмат-
ха баргъанымда, ол, тарых магъаналы 

шартланы юслеринден айта келип, былай 
деген эди: «Билемисе, Александр Пушкин-
ни, Лев Толстойну, Михаил Лермонтовну 
эм декабристлени Кавказда жашаулары, 
ишлери бла байламлы кёп документге 
къарагъанма. Архивде Михаил Юрьевич 
«Бизни заманны жигити» деген повести 
бла байламлы жазыуланы арасында 
мени сейирсиндирген быллай бир шартны 
кёргенме. Ол неди десегиз а, анда Бэлла 
къарачайлы къыз болгъаныны юсюнден 
айтылады. Бусагъатда аны газетде бас-
маларгъа онг жокъду, билеме. Алай ким 
биледи, заман тюрленмей турмайды. 
Кюнлени биринде аллай эркинлик да 
чыгъар…»

Ёмюрю къысха болгъан эсе да, Ахмат 
халкъына тюз ниетли къуллукъ этгенди, 
иги ыз къойгъанды. Аны окъуу китаплары 
бюгюнлюкде да халкъгъа билим бериуде 
хайырланыладыла. Алайды да, алим эм 
педагог жашауунда игиликге къуллукъ 
этгенди, адепли юйюр ёсдюргенди. Ол а 
адамны жашауунда бек уллу жетишимди. 
Сёз ючюн, къызы Людмила педагогика 
илмуланы кандидатыды. Ол Къабарты-
Малкъар къырал университетде орус 
тил эм битеулю билим бериу кафедрада 
ишлейди. Атасыны, анасыны тёрелеринде 
юйюр ёсдюреди.

ТЕММОЛАНЫ Мухадин.

къоймай эдиле. Къыркъ тогъуз таулу юйде 
менден сора бала къалмагъан эди. Мени 
юйден юйге элтип айланыучу эдиле: сабий 
тауушну эшитирге термилип. Сабийни кюл-
генин эшитирге сюйген – дыгъыл эте эди, 

Алай ишиме бюсюремейди да: «Ра-
манга кёре сурат да  эт»,-дейди. Мен юйде 
умывальник бла аны къатында  жан жа-
улукъну суратлайма. Бу сурат сабийлени 
кёрмючлерине тюшеди, анда уа  жюрини 
башчысы Алексей Денисенко мени би-
ринчи жерге тийишли кёреди. Ызы бла, 
школну директоруна барып, манга ахыр 
дерслеге жюрюмезча эркинлик алады: 
ол заманда Денисенкону  студиясына жю-
рюп башлайма. Ма ол кюнден  башлап 
киреди сурат ишлеу жашауума.

-Устазларыгъызгъа кимни санайсыз?
-Дуниягъа атлары айтылгъан суратчы-

ланы. Алай бек баш устазым Табийгъат-
ды. Жаш заманыбызда этюдла этерге 
биз терк-терк барыучу эдик, энди уа 
художестволу школгъа жюрюген сабий-
лени окъуна кёрмейме мен табийгъатда 
сурат эте тургъанларын. Терсди ол, нек 
дегенде абстракционизмни мурдору 
да реализмди. Табийгъатдан сейирлик 
суратчы жокъду, андан, эринмей, юйре-
нирге керекди.

алай эски болгъаны кёрюнюп тура эди. 
Нюржан а  бир кюрек мажарды да: «Мен 
сени айтханынга ийнанмайма»,-деп, 
къабырны къазып башлады. Олсагъатлай 
детдомну таматасы, милиционерлени 
чакъыртып, алайдан къыстатды. Ючюсю 
да жиляй-жиляй юйлерине къайтдыла.

Бир кюн бараклада жашагъанладан 
бири: «Биз ёмюрледен бери да мал ёсдю-
рюп жашагъанбыз. Келигиз, къурулушну 
къояйыкъ да, бир ферма тийресине 
жыйышайыкъ»,-дейди.

Шахардан узакъ болмай Каскелен 
район барды. Анда «Абай» колхозгъа 

барадыла, фермагъа ишге  киредиле. 
Кеслерине да юйле ишлеп тебирейдиле. 
Алай бла беш жыл озады. Анда  лимонла 
ёсген уллу терек бахча бар эди. Къазахлы 
къатын бла баш иеси эдиле аны къалауур-
лары. Сакинатны анасына бир жол алагъа 
барыргъа тюшеди. Жумушун да тамамлап, 
ингирде къайтып келеди да: «Аллах, Аллах, 
мен бюгюн анда бир жашчыкъны кёрдюм 
да… Асыры бек ушагъандан, Мухутдинчик 
сундум»,-дейди. Сакинат а: «Энди къайсы 
къазахлыны сабийи да сизге бизни жаш-
чыкъ болуп кёрюнюп турлукъду»,- деп 
къойду.

Дагъыда бир юч жыл чакълы заман 
озады. Ол юйюр терек бахчада ишлерин 
къоюп, эл ичине кёчеди. Эл уллуду. Къа-
захы, орусу, башха миллети да кёп. 

Бир кюн Сакинатны уллу жашы Махти 
бла школдан сора, алагъа ол эки къарт 
къазахлыны жашлары келедиле. Аты 
Нюрсолтанды. Жашчыкъла экиси да жан 
бла тёммекча шуёхла болгъандыла. Бир 
бирден айырылмайдыла. Кёп кечелени 
жашчыкъ былада къалып тургъанды. Са-
кинатха да «анам» дейди. Кеси да тауча сё-
лешгенлей турады. Школну бошагъанлай, 

бек алгъа Сакинатлагъа келеди, юйюне уа 
ингирде кетеди. Алай эте, дагъыда къауум 
жыл озду.

Таулу жашчыкъны детдомдан алгъан 
тиширыуну бир келини бар эди. Ол анда 
ишлей эди да, къайын анасына жашчыкъ-
ны да алыргъа ол болушханды. Анга  кёре 
аны ким болгъанын да иги биле эди. Аны 
да бир жашы болады. Бир жол, къайын 
анасына келе тургъанлай, жолда Сакинат 
бла Нюржанны кёрюп, аланы танып къоя-
ды. Ингирде къайынларына Нюрсолтанны 
керти анасын кёргенин айта тургъанлай, 
къатынны жашчыгъы эшитип къояды. Ол 
да хапарны Нюрсолтаннга айтады. Алай 
бла жаш кесини ким болгъанын биледи. 
Болсада Сакинатха билдирмей турады.

Дагъыда къауум жыл озады. Жаш 
ёседи, аскерге да барып къайтады. 

Тракторчугъа окъуп, элде ишлейди. Кёп 
да турмай, биргесине ишлеген оруслу 
тиширыуну алып, юйюр къурайды. Ол да 
Сакинатны кёрсе, анам демей сёлешмей-
ди, ёз келинича намыс этеди. Баш иеси 
айтханы ючюнмю былай эте болур, ёз 
келини болса окъуна, быллай намыс этмез 
эди, деп тургъанды Сакинат.

Элде экеулен билген хапарны букъдур-
гъан бек къыйынды. Бир кюн болмаса да, 
жайылмай къалмайды. Хапарны битеу эл 
биледи, Сакинатладан башха. Бир кюн 
гитче эгечи Лиза келеди да, кел, бу хапар 
не зат эсе да, аны ахырына чыгъайыкъ, 
тюзюн билейик деп, Сакинатны да алып, 
Нюрсолтанны юйюне тебирейди.

Быланы кёргенде, юй бийчеси бираз 
абызырады. Сора чабып келип, Сакинатны 
къучакълап: «Анам, жууукъ бол, жашынг 
ишдеди. Бусагъат келликди»,-деди. Бир 
беш-алты минут сакълагъан болур эдиле. 
Ол къысха заманчыкъ асыры  кёп кёрюнн-
генден, тиширыула тёзалмай, жашны 
ишлеген жерине тебиредиле. Узакъдан 
окъуна тиширыуланы келе тургъанларын 
кёрген биреулен: «Нюрсолтан, ананг келе 
турады»,-деп къычырды. Жашны хапарын 
нёгерлери да биле кёре эдим.

Чабып жетди Мухутдин анасыны аллы-
на. Къазахлы къатын анга Нюрсолтан 

атагъанлыкъгъа ол таулу жаш Мухутдин 
эди. «Анам»,-деди, жаш анасын къучакъ-
лай. –Мен сени эрттеден бери билип тур-
гъанма, айталмагъанма ансы».

Ана бла бала алайда къумгъа олтуруп, 
бир бирлерин къучакълап, бирде жиляй, 
бирде уа бетлери жарый, кёп хапар айтды-
ла. Андан сора дунияларын алышыргъа 
ууахтылары жетгинчи, ала бир болуп на-
сыплы жашап турдула.

ОСМАНЛАНЫ Хыйса.

БАККУЛАНЫ Владимир: 

«Табийгъатдан сейирлик 
суратчы жокъду»

Нальчик шахарда Сурат-
лау искусстволаны музейин-
де Ингушетияны искусство-
ларыны сыйлы  къуллукъчу-
су, белгили малкъар суратчы  
Баккуланы Владимирни 
энчи кёрмючю ачылгъанды. 
Жууукъ заманда суратчыны 
жашауунда дагъыда бир 
белгилерча огъурлу иш бол-
лукъду: анга жетмиш жыл 
толлукъду. Битеу озгъан 
жылла суратчыгъа багъалы-
дыла, ачы-татлы да къапды-
ра, учундура – абындыра, 
къууандыра-жилята, жанын 
байыкъландыргъандыла. 
Кёрмючде ол байлыкъ баям 
эди. 

Суратчыны юсюнден оюмла

ЗАЛИЙХАНЛАНЫ Михаил, РАН-ны академиги:
-Баккуланы Владимир малкъар халкъны айныууна къыйын салгъан миллетибизге 

къуллукъ этген адамланы суратларын ишлегенди. Бу иш – келлик ёмюрлеге саугъады. 
Бек  къыйын ишге сюелгенди, аны айыпсыз тамамлагъанды. Фахмусу кёрмючде кимге 
да  баямды. Жетмиш жыл суратчыгъа бишген, кюч алгъан кезиуюдю. Мындан ары да 
бусагъатдача жетишимли ишлесин.

ЗУМАКЪУЛЛАНЫ Танзиля, поэтесса:
-Володягъа мен къарындашымача къарайма. Бек таза ниетли, огъурлу, халал адам-

ды. Фахмусу да кесича ариуду. Ол ишине жанын салады, бу чыгъармаланы кёрген 
адам суратчыны жаны  ёлюмсюздю деяллыкъды.

БЕППАЙЛАНЫ Муталип, поэт:
-Анамы суратын этерге жаланда Бакку улугъа ышаннган эдим. Володя  тиширыуну 

жюрегини  теренинде болгъан ышанланы, жашырынлыкъланы окъуна сезеди. Сёз 
ючюн, жаш къызда аны ыннасыны ышанларын кёраллыкъды. Суратчыгъа жаланда 
къайсы бояу къайсы бояугъа келишгенин ангылау азды, ол адамланы да жюрек 
тебиулерин, жан солууларын билирге керекди. Бакку улуда ол къудуретден берилген, 
табийгъатдан келген сезим, сёзсюз, болмагъанча бек уллуду!

ЖАНТУУДУЛАНЫ Елизавета, Суратлау искусстволаны музейини таматасы:
-Володя суратчыланы араларында  ахыр романтикди.
АКЪКЪЫЗЛАНЫ Сияра, суратчы:
-Бек ариу  тюрсюнле бла хайырланады Володя. Битеу ишлерине бюсюрейме.
Галина ПАК, суратчы:
-Экибизни мастерскойларыбыз бир бирлерини къатларындадыла. Огъурлу, алтын 

адамды. Тёгерекде биз кёрмеген ариулукъну кёре биледи, аны багъалайды.
БЕГИЙЛАНЫ Абдуллах, поэт:
-Бакку улуну энчи, ариу хаты барды. Миллетибизни кючлю, сейирлик  адамларыны 

сыфатларын къурагъанды.
Неонила СУНДУКОВА, искусствовед:
-Володяны суратлары тыш къыраллада  да, энчи коллекционерледе да бардыла. 

Бек башы уа – аны туугъан, жашагъан жеринде халкъ бек сюеди.

БАЙСЫЛАНЫ Марзият.
Суратла авторнудула. 

Омск шахарда жашагъан 32-жыл-
лыкъ тиширыу этген хыйлалыкъ-
ны  бек белгили комбинатор Остап 
Бендер тюшюнде да кёрмегенди. 
Бу тиширыу юч жыл мындан алгъа 
ипотекагъа ючотоулу фатарны сатып 
алгъан эди. Бу фахмулу тиширыуну 
башына  быллай «сейирлик» акъыл 
ол заманда окъуна келеди. Профес-
сионал юрист Мария Спиридонова 
«Сургут нефть-газ» страховой ком-
пания бла келишим этип алгъан эди 
ипотека ахчаны .

Алгъа М.Спиридонова ахчаны счёт-
ха, жорукълагъа кёре, жиберип тур-
гъан эди, артда уа страховщикле бу 
тиширыу ёлгенини юсюнден къагъыт 
аладыла. Келишимни болумларында  

кёргюзтюлгенича: «Ёнкюч алгъан адам 
ёлюп къалса, компания ёнкючню тё-
ленмей къалгъан кесегини ёлчемини 
10 процентин премия халда тёлерге 
керекди». Башхача айтханда, ипотека 
саулайда къайтарылгъаннга саналыр-
гъа, андан 10-процентлик премия уа 
ёлген адамны ырысхысына ие болгъан 
адамгъа тёленирге керек эди.

Бу тиширыуну аллай адамына,  до-
кументлеге кёре, туугъан къарындашы 
саналады.

Тюз ниетли страховщикле Марияны 
ипотекасын саулай тёленнгеннге сана-
тыр ючюн, банкга 522 минг сом берген 
эдиле, андан къалгъанын а – 43 минг 
сомну – къарындашына тёлейдиле.

Иш а былай болгъан эди: Спиридоно-

Ипотеканы тёлемез ючюн
Ма санга!

ва ипотеканы алгъанлай окъуна, эрге 
барып, тукъум атын тюрлендиреди. 
Завещанияны  (осуят къагъытны уа бу 
тиширыу, къыз тукъумуна документ-
лерин хайырланып, къарындашыны 
атына жазгъан эди. Марияны ёлге-
нини юсюнден документлери да ол 
тукъум атха жарашдырылгъан эдиле. 
Шёндю уа Мария алданнган страхов-
щикле сатып алып берген фатарда 
сау-саламат жашап турады.

Этген хыйлачылыгъы ючюн,  Мария 
Уголовный кодексни статьясына тий-
ишлиликде жууапха тартылгъанды. 
Аны эркинлиги 10 жылгъа сыйырыл-
гъанды.

Интернет.

жилягъанына тансыкъ болгъан – чимдий 
эди… Ол къыйын заманла мени жюрегим-
де жашагъанлай турадыла,  мен аланы 
суратлагъаным бла ол зарауатлыкъ унутул-
мазына къошумчулукъ этерге кюрешеме.

-Аллай къыйынлыкъланы кёрген са-
бийле суратлау искусствогъа сюймеклик 
къалай туугъанды?

-Биз бери къайтханыбыздан сора, Ха-
санияда тохтайбыз. Мен Долинскде сеги-
зинчи номерли школда окъугъанма. Анда 
суратлау искусстволаны кружогу бар эди, 
алай мен ары угъай, столярный кружокгъа 
жюрюгенме. Бек сюйюп. Къолум неге да 
устады. Уллу болгъанымдан сора алгъа 
атама-анама, ызы бла кесиме юйле ишле-
генме. Школ жылларымда уа бир жол сто-
лярный кружокну бардыргъан устазыбыз 
«суратха рама эт» дейди. Ол аны кёрмючге 
жиберирге умутлу эди. 

Халкъына таянчакъ бола жашагъанды 
Будайланы Жюнюсню жашы Ахмат туугъанлы - 85-жыл

Термилип табылгъан насып
БОЛГЪАН ИШ

Тилланы Абуталим бла Байдаланы 
Сакинат Минги тауну тюз да аягъын-

да орналгъан Иткъолда жашагъандыла. 
Урушну ал жылларында уа эки сабийлери 
бла Губасантыгъа кёчедиле. Биринчи 
сабийлери къызчыкъ-Халимат эди. Экин-
чилери уа – жашчыкъ – Махти.

Кёчгюнчюлюкде юйюр Къазахстанны 
алгъыннгы ара шахары Алма-Атагъа  
тюшеди. Бахсан аузундан ала бла кёп 
адам барды, ол санда Сакинатны атасы, 
анасы, эгечлери Нюржан бла Лиза эм 

эди. Детдомну аллында анга жолугъуп 
къаладыла. Ол а: «Энди уа къайры бара-
сыз, сабийни алып кетгенсиз да»,-дейди. 
«Биз сабийни алмагъанбыз, алыргъа энди 
бара турабыз»,-дедиле. «Мен сизни жаш-
чыкъны иги таныйма. Аны алгъаракъда 
алып кетгендиле»,-дегенни айтды.

Медсестрадан айырылып, ючюсю  да 
таматагъа киредиле. Ол а: «Сабий тюне-
не ёлген эди да, бастыргъанбыз»,- деп, 
тийреде бир къабырчыкъны кёргюзтдю. 
Къабыр кертиси бла да сабийники эди, 

Залийханланы Михаил, Жантуудуланы Елизавета, Акъкъызланы Сияра,Залийханланы Михаил, Жантуудуланы Елизавета, Акъкъызланы Сияра,
Зумакъулланы Танзиля, Баккуланы Владимир (солдан онгнга).Зумакъулланы Танзиля, Баккуланы Владимир (солдан онгнга).

«Таулу тиширыу».«Таулу тиширыу».

«Кёчгюнчюлюк».«Кёчгюнчюлюк».

Алай ишиме бюсюремейди да: «Ра-

жилягъанына тансыкъ болгъан – чимдий 



Номерге графикге кёре
 19.00 сагъатда къол салынады.  

20.00 сагъатда къол салыннганды 

АСКЕР КЪОЛ СЕРМЕШ

ЭНИНЕ: 1. Таууш этмей, тыншчыкъ. 5. 
Экили болуу, ийнанмау, арсарлы болуу. 9. 
Ол да бичиледи, алай мал тюйюлдю. 10. 
Тар, таша жер. 12. Эринчек бюгюн этер 
ишин салыучу болжал. 13. Юлкю терек 
(барбарис). 14. Аллахха ийнанмакълыкъ. 
17. ...-къарыу. 18. Дартаньянны шуёху. 19. 
Жюн юзюк. 20. Сюймеклик жыр. 22. Тау-
укъну эсинден кетмеген бюртюк. 24. Токъ 
къарын къаллай къарынны билмейди? 
25. Териден этилген жип. 26. Ол анга къа-
раса, ол а жерге къарайды. 28. Адамны 
терисинде эт къозгъалгъанчыкъ. 30. Кенг 
ауузлу балта. 31. Клетка неда эшилген 
буруу. 32. Ёлюр от. 33. Факъырагъа бери-
леди. 34. Иер къалай басыучусун билген. 
36. Кийимни ич жаны. 38. Тутсала, кёзюне 
кюл къуюучудула.

ЁРЕСИНЕ: 1. Ыйыкъны бир кюню. 2. 
Солуу этдирген тамакъ. 3. Темир ашаучу. 
4. Жыртхыч чабакъ. 6. Къалынны бирси 
жаны. 7. Узакъгъа созулгъан жукъу. 8. 
Эшекден иги ол жолну билген жокъду. 

Арт жыллада, саулай Россей-
деча, бизни республикада да 
тёрт чархы тартхан автомобиль 
спорт айный барады. Анга эс 
бурулгъанын кюнден-кюннге 
клубланы саны ёсе баргъаны 
да кёргюзтеди. Болсада хар 
клубну да онгу бирча тюйюлдю. 
Эришиулеге къатышхандан 
сора да, бийик кёрюмдюле кёр-
гюзтюрча техниканы тынгылы 
хазырларгъа, узакъ жоллагъа 
атланыргъа тюшеди. Ол а ахча 
бла, къоранчла бла байламлы 
болады.

«Барс-Эль 4х4» деген клуб 
къуралгъанлы алай кёп за-
ман озмагъан эсе да, аны ке-
лечилери эришиуледе  ахшы 
жетишимле болдуруп баш-
лагъандыла. Алгъаракълада 
Къарачай-Черкесде Теберда 
элде «Волчьи ворота - 2» деген 
ат бла трофи-рейд эришиуле 
бардырылгъандыла. Анга Вол-
гограддан, Астраханьдан, Крас-
нодардан, Ростовдан, Ставро-
польдан, КъЧР-ден, КъМР-ден, 
битеуда 30-гъа жууукъ экипаж 
къатышханды. Анда бизни жер-
лешлерибиз «Барс- Эль 4х4» 
клубдан Азаматланы Азнор бла 

Ставропольда аскер къол 
сермешден жаш тёлюню ара-
сында СКФО-ну биринчилиги 
болгъанды. Анга Къабарты-
Малкъардан да спортсменле 
къатышхандыла. Республи-

Сёзбер

Ыйыкъгъа гороскоп
22-чи октябрьден 28-чисине дери

Газетни 203-чю номеринде
басмаланнган сёзберни жууаплары.

Къочхарла. Ыйыкъны ал 
кюнлеринде хар затны да 
жарашдыра, жангы амалла 
да таба билликсиз. Ишде бо-

лумгъа да жангы кёз къарамла керекдиле. 
Геуюрге кюнню экинчи жарымында эм 
бараз кюнде ишде да, энчи жашауугъуз-
да да эсигизде болмагъан чырмаулагъа 
тюбериксиз. 

Танала. Сизге бек иги ый-
ыкъ боллукъду! Артыкъда сту-
дентлеге, преподавательлеге, 
алимлеге эм тыш къыраллы 

партнёрла бла ишлегенлени барысына 
да. Орта эм байрым кюнле къуллукъда 
кётюрюлюрге неда ишигизни иги кесек 
хайыр тюшюрюрча алышындырыргъа 
жараулу кюнледиле. 

Эгизле. Баш эм геуюрге 
кюнле къоркъуулу, болсада 
файда тюшюрлюк ишлени 
бардырыргъа жараулу кюн-

ледиле, алай эсе да, сакълыкъны да унут-
магъыз. Орта эм байрым кюнле оноучула 
бла эм официальный инстанцияла бла 
сёлеширге жараулу кюнледиле. 

Айрычабакъла. Ыйыкъны 
ал эм ахыр кюнлери сизни 
эсигизде болмагъан затла 
бла сейирсиндирликдиле. 

Орта эм байрым кюнледе уа коллектив 
бла бирге болсагъыз игиди. 

Асланла. Ыйыкъны ал кюн-
леринде низамлы болугъуз. 
Этиллик ишни не къадар тын-

гылы тамамларгъа кюрешигиз. Орта эм 
байрым кюнле байламлыкъла тохташды-
рыргъа эм аланы кючлерге тап кюнле-
диле, солуу кюнле уа шуёхларыгъыз эм 
нёгерлеригиз солугъуз.

Къызла. Ыйыкъны ал жары-
мы чыгъармачылыкъ проект-
лени жашауда бардырыргъа 
тап кезиудю. Орта эм байрым 

кюнле оноучула эм атлары игилик бла 
айтылгъан адамла бла тюбешиулени кюн-
лери боллукъдула. Ыйыкъны ахырында уа  
жууукъларыгъызны эм шуёхларыгъызны 
къууандырлыкъсыз.

11. Жангы киеуню «душманы». 14. Ичги 
ичгичини къайдагъын айтдырады? 15. 
Къыргъыз эпос. 16. Таурух батыр. 21. 
Носилка (багуш ташыучу мюлк адыр). 23. 
Азыкъ этгенде, белге къысадыла. 24. Аш-
дан тоя билмеген. 27. Бичен къалау. 28. 
Жер тюбюнден чыкъгъан газы болгъан 
суу. 29. Сауут-.... 35. Эркеч. 37. ...-башы.

Сёзберни ТОКУМАЛАНЫ
Хусейн жарашдыргъанды.

ДЖИППИНГ

Базманла. Ыйыкъны асла-
мында тёзюмлю болургъа ке-
рексиз, алайсыз муратларыгъ-
ызгъа жетерик тюйюлсюз. 

Жаланда байрым кюнден сора эркин 
эм чыгъармачылыкъ бла кюреширге онг 
табарыкъсыз. 

Акърапла. Ыйыкъны ал 
кезиуюнде болум сиз сюй-
генден эсе башхача айны-
рыкъды, алай эсе да, ол 

сизге файда  тюшюрюрге окъуна болу-
шурукъду. Къалай-алай болса да, орта эм 
байрым кюнле жетишимли боллукъдула.

Садакъчыла. Ыйыкъны ал 
кюнлеринде сизге чырмау-
лукъ этип тургъан болумланы 
табарыкъсыз эм аланы ке-

тераллыкъсыз. Орта эм байрым кюнле 
бек жууаплы кюнле боллукъдула – къый-
матлы оноу этерик эсегиз, аны созуп 
турмагъыз.

Текемюйюзле.  Уллу эм 
ууакъ затлагъа да иги эс буруп 
ишлегиз, ол боллукъду ишни 
айнытыуну эм файда тюшю-

рюуню мурдору эм жолу, артыкъда баш 
эм геуюрге кюнледе. Орта эм байрым 
кюнледе уа башхала айтхан оюмлагъа, 
шартлагъа эс буругъуз .

Суукъуйла. Ыйыкъны ол 
кезиую къыйын боллукъду. 
Эсигизде болсун: ол къыйын 
болум кесигизни оюмлап, 

тергеп ишлегенигизни хатасындан бол-
гъанды. Ол эм башха болумлагъа да иги 
эс буруп къарагъыз – аланы къыйналмай 
терк эм чурумсуз кетерирге боллукъду. 
Солуу кюнледе тийишлисича солурча 
онгугъуз боллукъду.

Чабакъла. Ыйыкъны ал 
кюнлеринде стратегиялы 
борчланы тамамларгъа эс 
буругъуз: жууукъ кезиуледе-

гилеге эм бек магъаналылагъа. Былайда 
коллегаларыгъызны эм шуёхларыгъызны 
оюмлары эм айтханлары да болушурукъ-
дула сизге. Орта кюнде уа тёрели ишле-
ригизни бардыра беригиз.

«Барс-Эль 4х4» жетишими
бла къууандыргъандыЁмюрден бери да бузлап 

тургъан жерни тюбюнде 30000 
жылдан бери тургъан мамонт-
ну мыллыгы табылгъанды. 
Аны терисини, этини, жаууну 
эм ич органларыны окъуна 
бир кесеклери сакъланып 
тургъанлары бек сейир ишди.

Бу затла археология жаны 
бла бек айырма лыдыла… 
11-жыллыкъ Женя Салин-
дер къарындашы бла бирге 
Таймыр жарым айрыкамда 
«Сопочная Карга» деген жер-
де хауада солуп айлана тур-
гъанлай, къаллай эсе да, бир 
осал ийис сезедиле. Женя не 
затды бу ийис деп, ол келген 
жанына барады, жарны тю-
бюне къарайды да, черекни 
боюнунда, жерден тышына 
чыгъып тургъан жаныуар бут-
ланы кёреди.

Жашчыкъла алайгъа барып, 
топуракъны къозгъап теби-
рейдиле да, бир жаныуарны 
сюеклерин кёредиле. Юйге 
къайтып, хапар айтадыла.

Сабийле мамонтну сюекле-
рин тапхандыла! Полярная 
станциягъа телефон бла сё-
лешедиле. Аны ишчилери уа 
алимлеге ол информацияны 
билдиредиле. Ала мамонтну 
сюеклери болгъан жерге, къа-
зыу ишлени бардырыр ючюн, 
тебирегендиле.

Эс бурайыкъ: терисини, 
этини кесеклери сакъланып 
тургъан мамонтну алимле 
историяда биринчи кере 1901 
жылда тапхан эдиле. Ала 
Колымада Берёзовка деген 
черекни тюбюнде эдиле. 

Мыллыкны онг жаныныны 
жарымы, хазна бузулмай, 
сакъланып эди, бузлап тур-
гъан жерге аны териси тийип 
тура эди, - дейди Алексей Ти-
хонов, РАН-ны Зоология ин-
ститутуну директоруну орун-
басары. – Мамонтчукъ (анга 
16 жыл болгъан эди), баям, 
жай кезиуде ёлген болур, нек 
дегенде, аны терисинде къыл 
тюклерини тюплеринде жуму-
шакъ жюн жокъ эди, алай бу 
жаныуарны эт жауу сакъланн-
ган ызы уа бар эди.

-  Аны бузлагъан жерни 
тюбюнден къалай чыгъар-
гъандыла да?

- Алгъа аны кетменле (кир-
кала) эм жугарла бла, жерни 

къазып, чыгъарыргъа кюреш-
ген эдиле, алай сары топуракъ 
эм зыгъыр бирге къатышып 
бек тепленип, бузлап тургъан 
жерни къазаргъа онг жокъ 
эди, бетонча бек къаты бузлап 
тура эди. Былайда болуш-
лукъгъа Полярная станцияны 
алимлери да келген эдиле: 
ала биргелерине бузну эрити-
учю энчи приборну келтирип, 
мамонтну бузлап тургъан то-
пуракъдан айыргъанбыз.

- Бу жаныуар алгъаракъ 
нек табылмагъанды?

- Мамонт Енисейден узагъ-
ыракъда орналып эди. Бир 
ненча жылны ичинде суу че-
рекни жагъасын жуууп, оюп 
тургъанды. Ол аз-аздан, оюла 
келип, мамонт тургъан жерге 
энди жетгенди.

- Аны клонировать этерге 
жарарыкъмыды? Мындан 
алгъаракъда Якутияда ма-
монтну жаланда клеткаларын 
тапхан эдиле – олсагъат окъ-
уна аны копиясын чыгъарыр-
гъа кюрешген эдиле. Былай-
да уа жаныуарны мыллыгы 
саулай табылгъанды…

- Хау, клонировать этерге, 
сёзсюз, боллукъду.

- Жашчыкъны аты атал-
гъан мамонтчукъ алимлеге 
эрттегили гипотезаны – жа-
ныуарланы бу тюрлюлерини 
сыртларындагъы дубур (горб), 
тюеледегилеча болмай, ала-
ны скелетлерини къурулуш-
ларында керекли жау къысты-
рыкъды. Бу жаныуарны тинтиу 
ишле Москваны эм Питерни 
институтларында бардырыл-
лыкъдыла. Мамонтну жерлеге 
элтир ючюн, энчи контейнер-
ни ишлерге эм къар жаугъан 
кезиуню сакъларгъа керекди: 
аэропортха элтген жолла сый-
дам болургъа керекдиле – сю-
екле асыры бек къымылдап, 
жерлеринден тебип, чачылып 
къалмаз ючюн.

Жаныуарны
саныны-чархыны

къуралыуу
Ауурлугъу – 1 тоннагъа жу-

уукъду, жалкъасыны арт жа-
нында бийиклиги – 2 метрди, 
тёммегини узунлугъу – 3 мет-
рди, жыл саны – 16 жылды.

«Комсомольская правда» 
газет.

Археология

Мамонтну сюеклерин кёргендиле

Командабыз - биринчи жерде

Солдан онгнга: Токълуланы Омар бла Азаматланы Азнор.Солдан онгнга: Токълуланы Омар бла Азаматланы Азнор.

Герийланы Руслан.Герийланы Руслан.

Къыралны бек бийик тау стадионунда 
- Элбрус районну «Сабий - жаш тёлю 
ара» къошакъ билим берген учреж-
денияны картодромунда - картингден 
КъМР-ни ачыкъ биринчилиги барды-
рылгъанды. Ол Совет Союзну Жигити 
Байсолтанланы Алимни хурметине 
жораланнганды. 

Аны къууанчлы ачылыуунда жый-
ылгъанланы алларында Россейни 
ДОСААФ-ны Къабарты-Малкъарда 
бла Чечен республикада регион бё-

тини председатели Сотталаны Къурман, 
Элбрус районну администрациясыны 
башчысы Малкъарланы Аслан, Алимни 
эгечлеринден бири Разият эм болмагъ-
анча кёп адам келген эди.

Биринчиликни бу кезиуюне жыл сан-
лары 5-ден - 20-гъа дери болгъанла къа-
тышхандыла. Ала бери Урвань, Бахсан 
районладан, Тырныаууз шахардан эм 
Чечен Республикадан келгендиле. Алай 
къонакъла, нек эсе да, бу жол артыкъ иги 
кёрюмдюле болдуралмагъандыла. Эри-

Ючюнчюле уа Алихан Сохов, Тимур Ду-
манов, Залим Лампежев, тырныауузчула 
Улимбашланы Мурат бла Александр Ко-
тельников эм Эльдар Езиев болгъандыла.

Команда зачётда Нарткъаланы коман-
дасына жетген болмагъанды. Экинчи 
жерге урванчыла чыкъгъандыла. Ючюн-
чю жер а къонакъбайлагъа жетгенди. 

Алчы жерлеге чыкъгъанла ДОСААФ-
ны кубоклары эм майдаллары эм Бай-
солтанланы тукъумдан да сыйлы са-
угъала къоллу болгъандыла. Бу сабий 
араны бошагъанладан бири Руслан 
Цалиев а жаш спортчулагъа ахча са-
угъала бергенди. «М-Драйв» жаш тёлю 
организацияны таматасы Байсыланы 
Темиржан да бу спорт байрамгъа къуру 
къолла бла келмегенди. Ол бек гитче 
спортчу 5-жыллыкъ Алихан Соховха, 
Бийчеккуланы Жаннетге бла Светлана 
Исмаиловагъа эм Батай Шамурзаевха 
энчи саугъала этгенди.     

ДОСААФ-ны Къабарты-Малкъарда ре-
гион бёлюмюню таматасы Юрий Ашинов 
айтханнга кёре, бу жолгъу эришиулени 
Элбрус районну таматалары бла келишип 
Север-Кавказда бек иги картодромла-
дан бири – Тырныауузну картодромунда 
ётдюрюрге дегендиле. Ол ДОСААФ-
ны Элбрус райондагъы бёлюмюне бу 
эришиулени иги къурагъанлары ючюн 
ыразылыгъын билдиргенди. 

- Къабарты-Малкъарны регион бёлю-
мю бла эрттеден шуёхлукъ жюрютебиз. 
Ала да бизге, биз да сизде бардырылгъан 
эришиулеге терк-терк къатыша турабыз. 
Тырныауузгъа келирге чакъыргъанла-
рында да аз да сагъыш этмей, жолгъа 
чыкъгъан эдик. Тёгерекде табийгъат а 
сабийлерибизге  бек аламат кёрюннген-
ди, - дегенди ДОСААФ-ны Чечен Респу-
бликада регион бёлюмюню таматасы 
Саидахмет Тайсумов.

Алимни эгечи Разият а къарындашы-
ны аты адамланы эслеринде жашагъан 
къадарда, аны жигитлиги бир заманда 
да унутулмазлыгъын чертгенди. «Сабий-
жаш тёлю араны» таматасы Михаил 
Цалиев а «Кавказ» тюкенни иеси Тем-
моланы Мухтаргъа картодромну эриши-
улеге хазырлауда къурулуш материалла 
бла болушханы ючюн ыразылыгъын 
билдиргенди. 

Эришиулени жаба, Элбрус районну 
администрациясыны башчысы Мал-
къарланы Аслан быллай даражалы ишге 
къатышыу районнга, шахаргъа да сыйлы 
иш болгъанын айтханды эм аны мында 
жыл сайын бардырып турургъа боллугъ-
ун билдиргенди.

ТЕМИРЛАНЫ Анатолий.
СУРАТЛАДА: Байсолтанланы Сагъыт 

сёлешеди; Тырныауузну «Цветмет» 
командасы.

КАРТИНГ

Жигитлик
унутуллукъ тюйюлдю

люмлерини таматалары Юрий Ашинов 
бла Саидахмет Тайсумов, Тырныаууз 
шахарны мэри Джаппуланы Руслан, 
Байсолтанланы тукъумну келечиси 
Сагъыт сёлешгендиле. Быйыл Бай-
солтан улуна сыйлы ат берилгенли 70 
жыл толгъанды. Сёлешгенле барысы 
да жаш спортчулагъа аныча патриотла 
болурларын тежегендиле. 

Эришиулеге къараргъа уа КъМР-ни 
Агъач мюлк жаны бла къырал комите-

шиуле алты классда бардырылгъандыла. 
Алада Альберт Каноков («Микро), Аслан 
Маремуков («Мини»), Каплан Альборов 
(«Пионер»), Олег Кустарников («Кадет»), 
Александр Мельников («Юниор «А») эм 
Денис Большаков («Национальный Юни-
ор») хорлагъандыла. 

Экинчи жерлеге Зумакъулланы Марат, 
Светлана Исмаилова, Давид Хуранов, 
Иван Кустарников, Артур Резников эм 
Дмитрий Мещеряков чыкъгъандыла. 

Токълуланы Омар да болгъанды-
ла. Ала, спортну бу тюрлюсюнде 
бек къыйын маршрутну сайлап, 
ючюнчю жерге чыкъгъандыла. 
Алай бла ала Костромада Рос-
сейни биринчилигине путёвка 
къытхан эдиле. Аны аллында 
Россейни кубогуну биринчи ке-
зиуюнде да жашла 2-чи жерге 
чыкъгъан эдиле.

Алай финалгъа, бир къауум 

техника чырмаула бла байлам-
лы, къатышалмай къалгъан-
дыла. Болсада Костромада 
Токълуланы Омар жылны бек 
иги штурманларыны санында 
айтылгъанды эмда ол энчи 
кубок бла саугъаланнганды. 
Шимал Кавказдан ол кубокга 
жаланда Токълу улу тийишли 
болгъанды. 

каны командасындан 13 адам 
эм иги кёрюмдюле болдур-
гъандыла - аладан жетиси 
биринчи жерлени алгъандыла 
эм Россейни чемпионаты-
на къатышырыкъдыла. Ол а 

Тулада 25-28-чи октябрьде 
бардырыллыкъды. 

КъМР-ни спортсменлери 
команда зачётда 1-чи жерни 
алгъандыла. 

Энчи зачётда алтын май-
далла алгъанла Герийла-
н ы  Р у с л а н  ( 70 к г ) ,  А р -
сен Тенгизов(80кг), Аскер 
Афаунов (85кг) эм Науруз 
Дзамихов(60кг) болгъандыла. 
Азамат Хамуков (60кг) кюмюш 
майдал къоллу болгъанды. 
Доммакъ майдалла бла да 
Ислам Магомедов (90кг), бла 
Гуппойланы Альберт (75кг) 
саугъаланнгандыла.

Жашла тренерле Адам эм 
Хачим Мамхеговла, Джамбу-
лат Керашев, Валерий Гергов, 
Заурбек Барагунов эм Алим 
Дыговда жарау этедиле.

КУРДАНЛАНЫ Сюлемен.

Къабарты-Малкъар Республиканы Конституция сюдюню коллективи КъМР-
ни Конституция сюдюню председатели Геляхланы Сагитни жашы Абдуллахха 
анасы Кючмезланы Тебону къызы Наипхан ёлгени бла байламлы бушуу этип, 
къайгъы сёз береди.

«Заман» газетни коллективи КъМР-ни Конституция сюдюню председатели 
Геляхланы Сагитни жашы Абдуллахха анасы Кючмезланы Тебону къызы На-
ипхан ёлгени бла байламлы бушуу этип, къайгъы сёз береди.


